
5.6 Pisussaaffiit, pineqaatissiissutit soraarsitsinerlu

5.6.1 Mianersoqqussummik tunniussinermut atatillugu suliamik suliarin-
ninnermi kukkunerit arlalissuit

Oqaasiinnartigut mianersogqussummik tunniussisoqarnissaanik aalajangiiner-
mut atatillugu K Kommunip suliamik suliarinninnera A-p naammagittaalliuuti-
gaa. A-p tamatumunnga peqatigitillugu uimi K Kommunimi sulisut ilaat ataaseq
pillugu naammagittaalliuutaanut atatillugu piffissaqg K Kommunip suliamik su-
liarinninnerminut atugaa naammagittaalliuutigaa.

K Kommunip suliamik suliarinninnerani isorisariaqartut arlalissuusut Om-
budsmandi isumaqarpoq, ogaatigalugulu suliamik suliarinninneq imatut ami-
gaateqartoq A-p mianersoqqussummik tunineqgarnissaanik aalajangiinerup a-
tuussinnaassuseqarnera nalorninarsisillugu. Taamaattumik Ombudsmandip
ilaatigut inassuteqaatigaa suliaqg K Kommunip suliareqqissagaa, A-p mianer-
soqqussummik tunineqarnissaanik aalajangiinerup aalajangiusimaneqarnissaa
K Kommunip kissaatigippagu.



5. Suliat nalinginnaasumik soqutiginaatillit, inatsiseqartitsiffiusunut agguataakkat

Aammattaaq A-p uiata pissusilersortogarneranik naammagittaallivutaanut K
Kommunip sivikinnerpaamik gaammatini qulini gisuariarsimannginnera isor-
nartorsiorlugu Ombudsmandi oqaaseqaateqarpoq (j.nr. 2008-321-0001, siu-
sinnerusukkut 11.10.21.23/102-06).

A-p naammagittaalliuutaa 26. november 2006-imeersoq imaattunik oqaaser-
taqarpoq:

"Uanga (A) pisortara (...) peqatigalugu K Kommunip sulisogarnermut siunnersortertaavata al-
laffianut 21/8-mi orniguppunga. Sulisoqarnermut siunnersortip 17/8-mi oqarasuaatikkut atta-
veqarfigaanga, ataatsimeeqatiginissaralu ginnutigalugu. Ataatsimiinnissamut suna pissutaatin-
neqarnersoq ilisimatinneqanngilanga.

Anaanaasumit naammagittaalliuut ataatsimiinnissamut pissutaasoq paasinarsivoq, tassalu ...-
mit. Naammagittaalliuut uannut takutinneqanngilaq. (...) Oqarfigineqarpunga ullut agqanillit
matuma siornatigut anaanap meeqqaminik aallernerani "jubii"-mik nillernera pineqartoq (...).
Ataatsimiinnermi oqaasiinnakkut mianersoqqussummik tunineqarpunga, (...). Ataatsimiinner-
mi tassani imaqarniliortoganngilaq.

Sulinngiffeqarnerma nalaani aatsisartoq sulisogarnermut siunnersortimit allakkanik nassarluni
28/8-mi takkuppoq, ajoraluartumilli kukkunernik ulikkaartumik (ilanngussaq 1). Ingerlaannaq
...-mut sianerpunga (...), malugeqqullugulu allakkat taamatut isikkoqartillugit atsiornianngik-
kikka. Kukkunerit amerlaqaat. Taassuma oqaatigaa aqaguani nal. 16-ip kingornatigut angerlar-
simaffinnut takkunniarluni. Takkutinngilarli.

(-..) 30/8-mi, uiga kommunip allaffianut aqqusaarpoq sulisoqarnermut siunnersorti aperiniar-
lugu sooq takkussimannginnersoq. (...)

Tassani uiga sulisoqarnermut siunnersortimit oqaatsit atorlugit saassunneqarpoq. Kommunal-
direktgr (...) qularnanngitsumik najuussimassaaqg. (...). Kommunip allaffiata aatsisartua aggeq-
quneqarpoq uigalu silammut ingiaqgatigalugu.

Uiga ima tupassimatigaaq allaat tamanna pillugu borgmesterimut allakkatigut naammagittaal-
linuteqarluni (ilanngussaq 3). Naammagittaalliuutip taassuma suliarineqarnera pillugu tusa-
gaqanngilagut.

Ullup taassuma ualikkuani nal. 15-ip missaani aatsisartoq taannarpiaq takkuppoq allakkat kuk-
kuneqartut qulaani taaneqartut nassarlugit (ilanngussaq 2). Taakku suli atsiorumanngilakka, at-
siorneq uannik ajoqusiisinnaasoq isumagqarama. (...) Angajoqqaap pineqartup naammagittaal-
linutaa suli takunngilara.

Aatsisartup ingerlareernerata kingornatigut akunnerup affaa qaangiummat sulisoqarnermi siun-
nersorti sianerpoq aqaguani nal. 11 ataatsimiigiagqullunga. Piffissami tassanerpiaq ataatsimiin-
nissami pingaarutilimmi peqataanissara pissutigalugu ataatsimiinnissap kinguartinnissaa qin-
nutigaara. Taava sulisogarnermut siunnersorti kusananngitsumik pissusilersorluni kamappalu-
lerpoq. Oqarasuaat uinnut tunniuppara. Taanna ilisimatinneqarpoq uangagooq pinngitsoorna-

nga takkuttariaqartunga matuersaatit allallu suliffinnut tunngasut tamaasa nassarlugit. Uannut
pisortaasoq K-mi PIP attaveqarfigaakka.

PIP-ip sinniisaa kommunimit ilisimatinneqaannarsimavoq peersitsinermik suliaq pillugu orni-
guteqqullugu.

Sinniisumut allakkatigut naatsumik ilisimatitsissuteqarpunga (ilanngussaq 4).

Kommunaldirektgr (...)-p allaffianut takkukkatta uiga ilisimatinneqarpoq ataatsimiinnermi pe-
gataassanngitsoq. Sinniisoq imaqarniliorsimavoq (ilanngussaq 5), ataatsimiinnermi allat
imaqgarniliunngimmata.

(..)
PIP ataatsimiinneq pillugu allakkanik 7/9 06-imi nassiussivoq (ilanngussaq 6).

Ullormi tassani uiga B borgmester Y-mik oqalogateqarpoq. Tamanna pillugu allakkiagarpoq
(ilanngussaq 7).

Kommunaldirektgrimit e-mailikkut allakkat 11. septemberimi takkupput (ilanngussaq 8). Isu-
magarsimavunga ataatsimiinnissamut aggersarneqassasunga, tassanilu uannut pisortaasoq PIP-
lu peqatigalugit naammagittaalliuutiga pillugu oqaaseqaateqarsinnaassasunga (ilanngussaq
11).

Naammagittaalliuut (ilanngussaq 10) quppernerpassuaqgarpoq, (...). Tassungali taarsiullugu e-
mailikkut allagaq taanna tiguara, tassanngalu erserpoq mianersoqqussummik tuninegarsima-
sunga! (...).

Suliaq aningaasaqarnermut ataatsimiititaliamut naammagittaalliuutigineqarpogq. (...)

16/11 06-imi (ilanngussaq 12) tiguara, allakkatigut mianersoqqussut, tigusimanngisaannagara-
li, tassani aalajangiusimaneqartoq oqaatigineqarluni. Allakkani oqaatigineqartut naapertorlugit
malittarisassanut a) naammagittaalliuutinik suliarinnittarnermut aamma mianersoqqussutit qa-
noq tunniunneqartarnerannut (sulisoqarnermik ingerlatseriaaseq” pillugu quppersakkami qup-
perneq 44-45) aamma b) sulisut allat elektronikkikkut allagarsiaasa, naqgitanngortinneqarsima-
sut naqgitanngortinneqarsimanngitsulluunniit, atuarneqartarnerat (”sulisogarnermik ingerlatse-
riaaseq” pillugu quppersakkami qupperneq 42) tunngasuusunut aningaasaqarnermut ataatsi-
miititaliaq isummerfiginnissimanngilaq. Pisortap tulliatut ulluinnarni atuunnera pillugu tusar-
niaanissaaq pillugu suliffinnut attaveqartogarsimanngilaq. Uima torinngitsumik pissusilersor-
toqarnera pillugu naammagittaalliuut nassiussaa aamma suliarineqanngilaqg. (...)

Piffissap taamaalinerani e-mailikkut allakkat aningaasaqarnermut ataatsimiititaliamut nassiup-
pakka, taakkunannga oqaasiinnakkut mianersoqqussutip allakkatigut mianersoqqussutinngor-
tinneqarnera tupigusuutigalugu oqaatigalugu. (ilanngussaq 13). Kommunip sulisoqarnermik i-
ngerlatseriaasia naapertorlugu (qupp. 28-mi) erserpoq allakkatigut ataasiarluni mianersoqqus-
suteqarfigineqareernerup kingornatigut soraarsitaasoqgarsinnaasoq.

(...)" (Atorfeqarfimmi nutsigaavoq)

Ilanngussat naammagittaallivummi taaneqartut ilanngullugit nassiunneqarsimap-
put.

Ilanngussaq 1 tassaavoq kommunip mianersoqqussutaa 28. august 2006-imeer-
soq imaattunik oqaasertaqartoq:

"Pineqartoq: Mianersoqqussut

Sapaatip akunnerani uani siusinnerusukkut pitsaasumik oqaloqatigiinnermut uiggiullugu
eqqortussarlu anguniarlugu oqaasiinnartigut mianersoqqussut aalajangiusimallugu allakkatigut
nalunaarutigissavara. Mianersoqqusisoqarpoq suliffinni angajoqqaanut torinngitsumik pissusi-
lersorsimanerit pissutigalugu.

Angajoqqaap pineqartup naammagittaalliuutaata kiisalu naammagittaalliuutip tiguneqarnera-
nik K Kommunimi kommunaldirektgrip uppernarsaataata assilineri ilisimatitsissutitut ilanngul-
lugit nassiunneqarput.

Mianersoqqusisoqarsimanera pissutigalugu sulinerup nalaani angajoqqaanut, sulisunut allanul-
lu ilumoorfiginninngitsumik taamatut pissusilersoqqinnerup soraarsitsineq imaluunniit sakkor-
tunerpaamik kingunerititatut atorfeqartitaanerpit atorunnaarsinneqarnera kingunerisinnaagaa
ajoraluartumik aalajangiusimasariaqarpara.

Allakkat mianersoqqussutip tiguneqarneranut uppernarsaataasut aammattaaq ilanngullugit nas-
siunneqarput, taakkulu atsiogqullugit inussiarnersumik ginnuigissavakkit." (Atorfeqarfim-
mi nutsigaavoq)

Ilanngussap 2-p 30. august 2006-imeersup mianersoqqussut pineqartoq imarisa-
migut assigaa®.

Ilanngussaq 3 tassaavoq B-p K Kommunimi borgmesterimut naammagittaalliuu-
taa 30. august 2006-imeersoq imaattunik oqaasertagartoq:

"Ataatigut atsiortunga allakkat "sulisogarnermut siunnersortitut" atorfinerlaap ...-p nuliannut
A-mut nassiussaasa imai pillugit pineqartoq oqaloqgatiginiarlugu kommunimut ullumikkut pu-
laarninni pineqartumit pineqarnera pillugu naammagittaalliuummik matumuuna sagqummius-
sissaanga.

Suliami imatut pisogarpoq: Nuliara paaqqinniffimmi suliffigisamini meeqqamut anaanaasup
naammagittaalliuutaa pillugu sulisogarnermut siunnersortimit pineqartumit isumaginninnermi-
lu pisortamit oqaloqatigineqarnissaminut ungasinngitsukkut aggeqquneqarpoq. Oqaloqatigiin-

42) Mianersoqqussut taanna kommunip paasissutissiissutai malillugit nassiunneqarsimavoq, tassami mianer-

soqqussummut siullertut nassiunneqartumut ilanngussat kukkunikkut ilanngunneqanngitsoorsimammarta.

neq torersumik nipilimmik ingerlanneqarpoq, naammagittaalliuullu "suunngikkaluaqisoq" nu-
liara ogarpoq oqaasiinnartigut mianersoqqussut akueralugu tigujumallugu. Tupaallannakulut-
tumik qaammatip uuma 28-anni sulisoqarnermut siunnersortip ...-p nuliannut allagai kommu-
nip allaffiani aatsisartumit tunniunneqartut, mianersoqqussullu siulleq taakkunatigut allakkati-
gut mianersoqqussutinngorteriarneqarluni. Allakkat naatsut taakku aamma naqinnerliukkanik
oqaasiliornikkullu kukkunernik ulikkaarput, taamaattumillu allakkat assilinerat aatsisartup ...-
mut oqqutassaata atsiornissaat illersorneqarsinnaanngitsoq nuliara isumaqarpoq. Suliamik su-
liarinninnermut isorineqarsinnaasumut ilaavortaaq nammineq pilluni naammagittaalliuutigine-
qarnerartoq nuliama takusimanngisaannarmagu.

Nuliara ...-mut kommunip aatsisartuata uatsinniinnerata kingunitsiannguatigut sianerpoq, al-
lakkallu nassiunneqartut pillugit naammagittaalliuutini marlussuit saqgqummiullugit. ... nerior-
suivoq nuliara aqaguani (29-anni) ualikkut sisamat eqqaani ornikkumallugu. Tassani ilanngul-
lugu oqaatigineqassaaq ... isaarissani sanilitsinni ineqarmat. ... ulloq taanna takkutinngilaq,
uagullu silagikkaluaqisoq ...-p takkunnissaa utaqqillugu angerlarsimaannarpugut.

Ullumikkut - illogarfimmi pisiniarfilerinermut atatillugu - ... allaffianut ornippara, takkutinngit-
soornera pillugu pakatsisimanerput oqaatigiartorlugu. ... ingerlaannaq kamattorujussuanngor-
poq (naak pissutissaqanngilluinnaraluarluni), oqalogatigiumanangalu. ... suangagaluartoq il-
loqarfimmi innuttaanera nuliannullu illersuisutut ornigunnera kiisalu nipituuliorani pimoorus-
sillunilu uannik oqaloqgatiginninnissaminut pisussaaffeqarnera oqaatigaakka. Tamatuma suli
kamannerulersippaa, ilummullu anersaarnialeraangat aatsaat marlussunnik oqaaseqarnissannut
periarfissaqalersarpunga. Qujanartumik timikkut nerinnattuuvunga, taamaalillungalu timikkut
annersinneqarsinnaagunarnanga. Naak uanga - Folketingimi ilaasortaasimasutut kingusinneru-
sukkullu Vestsjellands amtsrademi ilaasortaasimasutut kiisalu suliniaqatigiiffimmi annertune-
rusumi ukiorpaaluni siulittaasuusimasutut - atorfillit appasinnerusut qaffasinnerusullu pillugit
misilittagarpassuaqaraluarlunga nassuerutigisariaqarpara ...-p iliorneratut torinngitsigisumik
iliortumik naammattuugaqarsimanngisaannartunga.

Oqaloqatigiissinnaaniassagatta eqqisseqqullugu ginnuigiganni kommunip allaffiani aatsisartoq
sianerfigaa "anisikkiartoqqullunga". Pisut ingerlaneranni angut ilisarisimanngisara takkuppoq,
kinguninnguatigullu kommunaldirektgriusoq uannut oqaatigineqarluni. Atorfilittut allequtari-
sami taama torinngitsigisumik iliuuseqarnera pineqartup unitsinngimmagu tupigineqarsinnaa-
voq, kommunimili innuttaasunut taamatut pissusilersorneq kommunip allaffiani ileqqorissaar-
nertut immaqa isigineqarnerami, naak siusinnerusukkut taamatut misigisaqarsimanngikkaluar-
lunga?

Neriuppunga naammagittaalliuut taanna suliarissagit, illoqarfimmilu K-mi innuttaasut kommu-

nip allaffiani atorfeqartitaasumut pimoorussillutik saaffiginnittarneranni taama kusanaatsigisu-
mik pineqartut kingullersarissagaannga qulakkeerlugu." (Atorfeqarfimmi nutsigaavoq)

Ilanngussaq 4 tassaavoq A-p Perorsaasut Ilinniarsimasut Peqatigiiffianni (P.L.P.-
mi) sinniisutut sulisumut e-mailikkut 30. august 2006-imi nassiussimasaa:

"Aajuku allakkat marluk atsiorsinnaanngisakka, taakkumi allakkatigut mianersoqqussutaanatik
ogaasiinnartigut mianersoqqussutaaniartussaagaluarput.

5. Suliat nalinginnaasumik soqutiginaatillit, inatsiseqartitsiffiusunut agguataakkat

Suliaq malittarisassat malinngilluinnarlugit ingerlasimavoq.

Julip naanerani anaanat ilaata meeqqami uanniitinnissaa toqqissisimanartinnagu meeqqaminik
paaqqinniffimmiikkunnaarsitsinerminik nipituumik oqaluttuarnera pissutigalugu "Juubii"-mik
nilliasimasungagooq oqaatigineqarpoq. Meeqqap uanga nuannarigaluarpaanga; kisianni arnaa-
ta nuannarinngilaanga, pingaartumik (sulisoq Z) puallaarissoq akutaq perorsaasoq qallunaarpa-
luttoq takoreerlugu. (Sulisoq Z) perorsaasuunngilaq qallunaajunaniluunniit, aalajangersiman-
ngitsumillu taartaalluni sulilluni.

Inatsisileritooq sisamanngorneq 17/8-mi sianerpoq, nammineq isumaginninnermilu pisortap
ataatsimeeqatiginiaraminnga. Ataatsimiinnissaq paaqqinniffiup pisortaata takkunnissaata
tungaanut kinguartippara, toqqissisimanngitsutut misigisimagama.

Paaqqinniffiup pisortaa uangalu ataasinngorneq 21/8-mi nal. 9:30 ataatsimiigiarpugut. Tassani
anaanaq pineqartoq pillugu ullut aqqanillit ingerlanerinnaanni qanoq misigisaqarsimanerput
pillugu nassuiaateqarpugut. Oqaluttuaraarput anaanap pineqartup pappiara sulisup (allap) qara-
saasiaanit aamma tigusimagaa, nutsertissimallugulu, meeqqani pillugu qanoq allattoqarsima-
nersoq paasiniassagamiuk. Anaanaq taanna qatsulluinnaratsigu oqaasiinnartigut mianersoqqus-
sut akueraara. Malugiuk anaanaasup taassuma naammagittaalliuuta uagut takusimannginnatsi-

gu.

Fili "sulisoqarnermut siunnersorti"-mik taaguutilik 28/8-mi takkuppoq. Uigalu isumagqatigiip-
pugut taanna oqaasiinnartigut mianersoqqussutaanngitsoq, tassaallunili akuleriissitsinikkut tul-
lianik taamaalioruma soraarsinneqarsinnaaninnik imaqartoq. Anaanaasup naammagittaalliuu-
taa suli takunngilara. Ingerlaannaq sianerpunga, oqarlunga atsiorsinnaananga, allakkammi kuk-
kuneqarpallaagimmata. Oqarpoq 29-anni nal. 16 orninniarlunga, takkutinngitsoorlunili. Uiga
ullumi, 30/8, kommunimukarpoq sooq takkussimannginnersoq paasiniarlugu, taannali uiga
qarluallappianngitsorluunniit puuppoq. Angut alla takkuppoq, kommunaldirektgrigooq. Aku-
liutinngilaq. Kommunip aatsisartua sulisogarnermut siunnersortimit puuttumik aggeqquneqar-
poq. Kingusinnerusukkut, ualikkut pingasut eqqaanni aatsisartoq takkuppoq allakkat taakku 28.
augustimi "sulisogqarnermut siunnersorti"-mik taaneqartut nassarlugit. Allakkat taakkuummata
atsiornissara qunugaara, inatsisilerinikkummi sanngiillisittussaammannga. Nalunaaquttap
akunnerata qeqqa qaangiuttoq sianerpoq aqagu nal. agqanernut ataatsiamiigiaqqullunga.

Tamatuma nalaani inuppassuit ataatsimeeqatiginissaat naatsorsuutigaara, tamatuminngalu
oqarfigalugu. Aamma oqarpunga uiga illersuisutut ilaginiariga (soraarsitaassagumami aamma
eqqugaasussaammat). Taamaaliogqunngilaa ..., taava oqarasuaat uinnut tunniuppara, oqaasi-
piluuterujussuarumanagu.

Massakkut tamaanga killippunga tupigusullunga sumilluunniillu paasisaqarnanga. Suliffimmi
avatangiisipalaat sussaanngilluinnarput.” (Atorfeqarfimmi nutsigaavoq)

Ilanngussaq 5 tassa 31. august 2006-imi ataatsimiinneq pillugu imaqarniliaq.
Imaqgarniliaq sinniisumit P.I.P.-meersunit suliarineqarsimasoq 4. september
2006-imi ullulerneqarsimavoq, imaattunillu oqaasertaqarluni:

"Uagut, A, A-p uia, paaqqinniuffip pisortaa aamma ... ataatigut atsiortoq kommunaldirektgrip
allaffianut piffissaq isumagqatigiissutaasoq nal. 11.00 eqqorlugu takkuppugut (isumaginninner-
mi pisortaq oqaasiinnartigut ataatsimiigiaqqusisuuvoq).

A-p uia illersortitut najuukkumavoq.

Kommunimit najuupput kommunaldirektgri, sulisogarnermut siunnersorti isumaginninnermilu
pisortaq.

A-p uia ataatsimiinnermi peqataanissaminut kommunaldirektgrimit itigartinneqarpoq. A-p uia-
ta malugeqqullugu ogaatigaa najuuteqquneqanngikkuni inatsit tunngavigalugu illersuisoqarsin-
naatitaaneq unioqqutinneqassasoq, taamaattumik allakkatigut itigartitsissut piumavaa.

Uia oqalutsillugu kommunaldirektgrip nipangersittarpaa "Hold kaeft"-imik, "Vil du tie stille"-
mik aamma "Vil du love, at du ikke siger noget, hvis du skal vaere med"-mik oqarfigisarlugu.
Tamatumunnga peqatigitillugu sulisogarnermut siunnersorti nipangersartarpaa, nipituumik
oqalullunilu A-p uvianik illaatiginnittoq oqarmat aatsaat naapillutik. Kommunaldirektgri allak-
katigut itigartitsiumanngimmat A-p tamanna qinnutigaa, neriorsorneqarlunilu. Uia aperineqar-
poq ataatsimiinnermi nipangersimajumanersoq.

Kommunaldiretgrip ... tamatuma kingornatigut aperaa A-p uia illersuisutut peqataappat
ajunnginnersoq. ... akivoq A, imaanngitsoq uia, pillugu najuullutik. Apeqqut kommunaldirek-
tgrip apeqqutigeqqippaa, ilassutigalugulu oqaatigalugu ... isumaqatigiinniarnermik ingerlat-
sisuusoq (taassumaluunniit assinganik), uialu peqataassanersoq peqataassannginnersorluunniit
aalajangissallugu. Taamaanngippat suliaq inatsisip qanoq aalajangersagaqarnerata paasiniarne-
garnerani unitsinneqassaagq. ... imatut oqarluni aalajangiivoq: "Uia illersuisuusinnaasoq inatsi-
sikkut aalajangersarneqarmat inatsit massakkut atuuppoq".

Kommunaldirektgri aallarniilluni oqarpoq suliaq kisimi ogaluuserineqassasoq, allat ogaluuse-
rineqaratik.

PIP-p oqaatigisariagarpaa A naammagittaalliuutip assilineranik tigusaqarsimanngimmat suliaq
oqgaluuserineqarsinnaanngitsoq. (Sulisoqarnermut siunnersorti suaartarpoq oqarlunilu naam-
magittaalliuutip assilinera mianersoqqussummut ilanngullugu najugaanut ippassaq nassiunne-
gartoq). Malugeqqullugu oqaatigineqarpoq naammagittaalliuut kommunip uatsinnut massak-
kut tunniutinngippagu PIP iliuuseqarsinnaanngitsoq.

A aamma PIP naammagittaalliuutip assilineranik tunineqarput, ataatsimiinnerlu PIP-p unitsis-
sinnaanngorpaa, suliassat suliarineqartarnerat pillugu inatsimmi § 19 innersuussutigalugu.
Kommunaldirektgri naggasiilluni aperivoq "Malittarisassat malillugit ingerlanissarput isu-
magqatigiissutigaarput?" Tamarmik sikisarput. A, uia aamma PIP ataatsimiiffimmit anipput.”
(Atorfeqarfimmi nutsigaavoq)

Ilanngussaq 6-imi pineqarput P.I.P.-p kommunimut allagai 7. september 2006-
imeersut (mailikkut nassiunneqarsimasut). P.I.P.-p tassani immikkoortut makku
oqaatigai:

- Kommuni ginnuigineqartoq mianersoqqussut gaqugu pisoqalisuussanersoq
nalunaarutigeqqullugu.

- Kommunip A - suliassat suliarineqartarnerat pillugu inatsit uniogqutillugu -
ogaaseqaateqarnissaanut periarfississimanngikkaa, tassami angajoqqaajusup
naammagittaalliuutaa tassunga siullermik tunniunneqarsimanngimmat.

- Mianersoqqussummik tunniussinermut atatillugu pisut ingerlanerat naamma-
ginartuusimanngitsoq, tassami angajoqqaat naammagittaalliuutaat kommunip
4. august 2006-imili tigusimammagu, A-li oqaasiinnartigut mianersoqqussum-
mik aatsaat 28. august 2006-imi tunineqarsimalluni.

- Ataatsimiinnerup siulliup kingornatigut sapaatit akunnerat ataaseq qaangiuttoq.

- A-p uia 31. august 2006-imi ataatsimiinnermi torinngitsumik pikkorluttumillu
pinegarsimasoq.

...-p kommuni tamatumunnga peqatigitillugu ginnuigaa A uialu torinngitsumik
pissusilersorfigineqarsimanerat pillugu utoqqgatserfigeqqullugit, taamatuttaarlu
mianersoqqussut tunuarteqquneqarluni, angajoqqaat naammagittaalliornerannit
piffissaq sivisooq gqaangiutereersoq tunniunneqarami pisoqalisoorsimammat
aamma periaaseq eqqunngitsoq mianersoqqussummik tunniussineq sioqqullugu
atorneqarsimasoq pissutigalugu.

Kommunaldirektgr X e-mailikkut 11. september 2006-imeersukkut kommuni
sinnerlugu imatut akivoq (naammagittaallinummut ilanngussaq 8):

"Mianersoqqussut A-mut nalunaarutigineqartoq pillugu suliaq K Kommunip matumuuna uter-
figaa.

K Kommunip nalunaarutigissavaa mianersoqqussut 28. august 2006-imi nalunaarutigineqartoq
aalajangiusimaneqarmat.

Mianersoqqussut ullumikkumiit ukiumi ataatsimi atuutissaaq.

K Kommuni amerlanerusunik oqaaseqaatissaqanngilaq, suliarlu inaarlugu suliarineqartutut isi-
galugu.

Aalajangiineq manna K Kommunimi Aningaasaqarnermut Ataatsimiititaliamut allakkatigut su-
liassanngortinneqarsinnaavoq.” (Atorfeqarfimmi nutsigaavoq)

A-p uia B tamatuma kingornatigut imaattumik allakkiorpoq (ilanngussaq 7):

"K Kommunip suliamik suliarinninnera pitsaanngitsoq pillugu allakkiaq.
Borgmester Y-mik 7/9-06-imi oqaloqatiginninnermut uiggiullugu.

Nuliara A pillugu naammagittaalliuummik suliaq borgmesterimut ajunngivissumik suliamullu
attuumassuteqartumik oqalogatiginnissutigereerlugu kommunaldirektgr X-ip suliamik malitta-
risassat atuuttut malillugit suliarinninnerup pisariagartuunera eqqarsaatigalugu naqqissuiffigi-
neqarnissaa naatsorsuutigisimagaluarpara.

Taamaattumik tupaallaqaagut maili (borgmesterimut aamma nassiunneqarsimasoq) kommu-
naldirektgrimit 11/9-mi takkummat, taassumalu takutimmagu malittarisassat kommunaldirek-
tgrip malilersaanngilluinnarai, erseqqissaannarmagumi mianersoqqussut A-mut 28/8-mi tun-
niunneqartoq aalajangiusimaneqartoq. Kisianni tassanili ajutoortoqareerpoq, tassami allakkat
innersuussutigineqartunngooq 25/8-mi ullulerneqarsimammata. Aammattaaq kommunip su-
lisoqarnermut siunnersortaanik 21/8-mi ataatsimeeqateqarnermi oqaatigineqarpoq A oqaasiin-
nartigut mianersoqqussummik tunineqarsimasoq. Tamanna ataatsimiinneq taanna pillugu ima-
garniliami takuneqarsinnaassaaq. Imaqarniliap taamaattup pigineqannginnera suliap pitsaan-
ngitsumik suliarineqarneranut suli aamma takussutissaavoq. Allakkat 25/8-meersut eqqarsaati-
galugit taakku tassaapput oqaasiinnartigut mianersoqqussummik allakkatigut mianersoqqussu-
tinngortitseriaraluarnerit, tamannalu nuliama soorunalimi akuerisinnaanngilaa.

Kommunip allaffiani 31/8-mi nal. 11 ataatsimiinnermi kommunaldirektgrimit, A-mit, ataani at-
siortumit allanillu peqataaffigineqartumi kommunaldirektgrip allatut ajornartumik nassueruti-
gaa malittarisassat manna tikillugu malinneqarsimanngitsut, siunissamili malinneqalissasut.
Nuliama nammineq pilluni naammagittaallivut kommunimit 4/8-mili tiguneqareersimasoq a-
taatsimiinnermi tassani kiisami tiguaa.

Tamatuma kingornatigut, malittarisassat aamma malillugit, naammagittaalliuummik misissui-
nissaminut ullunik 14-inik piffissaqartussaavoq, tusarniaanerlu "unnerluutigineqartup” nas-
suiaanissaminut periarfissaqarfigisaa tamatuma kingornatigut ingerlanneqarsinnaalluni. Tama-
tuma kingornatigut mianersoqqussummik tunniussisogarsinnaavoq, tamanna pissusissamisoor-
toq naliliisogarpat. Naammagittaalliuut "suulluanngitsoq" takorluukkanik allaaserinninnertut
isigisariagarnerusoq pineqarmat pissusissamisoorsimassagaluarpoq - borgmesterip oqgarneratut
- paaqqinniffiup pisortaata sumininnguaq taanna A-mut isornartorsiuissutaasinnaasoq tassunga
marluinnaallutik oqaloqgatigiinnerminni uparuarsimasuuppagu.

Kommunaldirektgrip tusarniaasoqarnissaa mailikkut nassiussamigut 11/9-meersukkut akornu-
serniartutut ippaa, tassami "suliaq inaarlugu suliarineqartutut” isigimmagu. Kommunaldirek-
tgrip tusarniaasogarnissaanik "ujaqqat assigiinngitsut taakku mumititerneqarfigisassaannik"
naatsorsuutigineqartumik nuannarinninnginnera paasilluarsinnaavara, tusarniaanerli taamaat-
toq soorunalimi ingerlanneqartussaavoq, tassami A naammagittaalliuutip atuarnissaanut isum-
merfiginissaanullu aatsaat massakkut periarfissagarsimammat. Sisamanngornermi qaammatip
matuma 14-ianni naammagittaalliuutip tunniunneqarneranit ullut 14-init ingerlareersimapput.

Taamaattorli A-p - manna tikillugu isummersimanermisut - akuerisinnaavaa sulisoqarnermut

siunnersortimik 21/8-mi ataatsimeeqateqarnermi oqaasiinnartigut mianersoqqussummik tuni-
neqarsimalluni, taamaalillunilu suliaq inaarlugu suliarineqartoq.

Allakkalli kingusinerusukkut nassiunneqartut - oqaasertalersorneqarnermikkut pitsaanngitsu-
mik ilusiligaasut - allakkatigut mianersoqqussuterpiaasutut ittut akueriumanngiinnarsimavai.
Naliliineq taanna inatsisilerituunit marlunnit imminnut attuumassuteqanngitsunit attaveqarfigi-
satsinnit isumaqatigineqarpoq." (Atorfeqarfimmi nutsigaavoq)

Kommunip suliami allagaataanit erserpoq allakkiaq taanna B-p mailikkut 13.
september 2006-imeersukkut imaattunik ogaasertagartukkut borgmester Y-mut
nassiussimagaa:

"(..)

Siullermik 7-ianni nuannersumik oqaloqatigiinnermut qujanaq. Sapaatit akunnerata aallartin-
nerani suliaq pillugu allakkiaq (ilanngullugu nassiunneqartoq) suliaraara, naatsorsuutigalugulu
suliaq massakkut inaarneqarsinnaalersoq. Taamaattorli nuliaralu naatsorsuutigaarput - suliamik
suliarinninneq kukkussuteqarfiusimasoq isiginiarlugu - isumagissagit suliap ingerlasimanera a-
ningaasaqarnermut ataatsimiititaliap misissussagaa suliallu taamaattut siunissami eqqortumik
suliarineqartarnissaat isumagalugu, taamatuttaarlu atorfilittat torersumik pissusilersorsinnaan-
ngitsut/pissusilersornissaminnut piumassuseqanngitsut eqqarsaatigalugit innuttaasunut torersu-
mik pissusilersortarnissaasa pisariaqassusia erseqqissarlugu. Qaammatini kingullerni qulini-
aqqanilinni suliat tassunga assingusinnaasut ingerlasimanerisa misissorneqarnissaat taamatut-
taaq iluaqutaasinnaagunarpoq (tamanna 7-ianni eqqartorpara).

Naammagittaalliuummut nuliama imaaleriannguallartoq tigusimasaanut "akissut" suliaraa.
Akissut taanna misissussallugu ilinnut soqutiginarsinnaammat oqarfigiinnassavatsigut, taava
ilinnut nassiunneqarumaarpoq.

(...)" (Atorfeqarfimmi nutsigaavoq)

Naammagittaalliuummut ilanngussaq 9 ilaanngilaq, taamatuttaarlu ilanngussaq
taanna naammagittaallinvummi eqqaaneqarsimanani. [lanngussaq 10 tassaavoq A
pillugu naammagittaalliuutip tiguneqarneranik kommunip angajoqqaanut naam-
magittaalliortunut uppernarsaanera.

Ilanngussaq 11 tassaavoq A-p naammagittaalliuummut akissutaa ulluligaanngit-
soq, tassanilu paaqqinniffimmi pissutsit, piffissaq meeqqap pineqartup paaqqin-
niffimmiiffigisimasaa kiisalu angajoqqaat naammagittaalliornerat sioqqullugu
pisimasut ingerlasimanerat eqqartorneqarput.

Kommunip mappiutaani allagaatinik imalimmi ilaavortaaq naammagittaalliuut
12. september 2006-imi ullulerneqarsimasoq, B-p nassitsissutitut allagaanut 17.
september 2006-imeersunut ilanngunneqarsimasoq.

Kommunip suliami allagaataani aammattaaq ilaapput borgmesterip Y-p A-mut
allagai 26. september 2006-imeersut (naammagittaallivummut ilanngullugit nas-
siunneqarsimanngitsut):

"K Kommunip ilinnut allakkatigut mianersoqqussuteqarnera pillugu uivit saaffiginnissutai
marluk 13. september 2006-imi aamma 17. september 2006-imi ullulerneqarsimasut tiguakka.

(.)

Saaffiginnissutit taakku imatut paasivakka suliap K Kommunimi aningaasagarnermut ataatsi-
miititaliamit suliarineqarnissaa kissaatigigit/-gissi.

Taamaattumik suliaq aningaasaqarnermut ataatsimiititaliap tullianik ataatsimiinnerani
ilanngunneqassaagq.

(...)" (Atorfeqarfimmi nutsigaavoq)

Kommunip suliami allagaataani aammattaaq ilaavoq A-p borgmesterimut Y-mut
e-mailikkut nassiussaa 27. september 2006-imeersoq imaattoq (naammagittaal-
livummut ilanngullugu nassiunneqarsimanngitsoq):

"Utoqqatserpunga; paatsuuineq allakkani 26/9-meersuni sagqummertoq naqgqiissuteqarfigisa-
riagarpara. Ajornartorsiut unaavoq oqaasiinnartigut mianersoqqussummik tunineqarsimasu-
nga, allakkat oqaasiinnartigut mianersoqqussummik allakkatigut mianersoqqussutinngortitse-
riarnerusut innersuussutigalugit. Ajornartorsiut unaavortaaq kommunip nammineq ganoq pe-
riaaseqarnissaanik malittarisassat malinneqarsimannginnerat, mianersoqqussummillu tunnius-
sisoqannginnerani tusarniaasogarsimannginnera." (Atorfeqarfimmi nutsigaavoq)

Ilanngussaq 12 tassaavoq A-p mianersoqqussut pillugu naammagittaalliuutaa
eqqgarsaatigalugu Aningaasagarnermut Ataatsimiititaliap aalajangiinera 16. no-
vember 2006-imeersoq, tassanilu nalunaarutigineqarluni mianersoqqussut aala-
jangiusimaneqartoq, oqartussamullu allamut naammagittaalliortogarsinnaanngit-
$0q.

Ilanngussaq 13 tassavoq A-p aningaasaqarnermut ataatsimiititaliamut mailikkut
nassiussaa 20. november 2006-imeersoq imaattunik oqaasertaqartoq:

"Ataatsimiititaliap allakkatigut mianersoqqussummik tunniunneqarsimanngisaannartumik a-
kuerinnissimanera tupaallaatissaavoq. Ataatigut atsiortunga tigusara tassaavoq oqaasiinnartigut
mianersogqussut, naammagittaalliuut uannut suli atuartinneqanngitsoq. Tassa imaappoq unner-
luussissutip oqaasertai suli ilisimanagit eqqartuunneqarsimasunga. K Kommunip sulisoqarner-
mik ingerlatseriaasia pillugu mappersakkami quppernerni 44-45-mi allassimavoq naammagit-
taalliuut sulisumut naammagittaalliuutigineqartumut tunniunneqassasoq. Tamatuma kingorna-
tigut ullut 14-it qaangiunneranni ataatsimiigiaqqusisoqassaaq, unnerluutigineqartorlu tassani
nassuiaatinneqarsinnaalluni. Tamanna pisimanngilaq.

Aammattaaq malugeqqusariaqarpara [kommunaldirektgr] X ataatsimiinnermi peqataasimagu-
ni, tamannalu allakkani 16. novemberimeersuni oqaatigineqarpoq, suliap suliarineqarnerani pe-
gataasinnaassuseqarsimassanngimmat, tassami 30. augustimi ataatsimiinnermi illersuisutut
toqqarsimasannut suaartarlunilu akerartuisimammat. Tassalu ullormi tassani suliffinnit suliun-
naarsinneqarfigisimasassaraluanni ullormilu tassani naammagittaalliuutip vannut aatsaat tun-
niunneqarfiani. Suliunnaarsinneqarnissara ...-mit PIP sinnerlugu ataasimeeqataasumit tusarpa-
ra.

Sulisogarnermut siunnersortimik 21/8-mi siullermik oqaloqateqarnermi oqaasiinnakkut mia-
nersoqqussut akueraara, naak naammagittaalliuut takusimanngikkaluarlugu." (Atorfeqar-
fimmi nutsigaavoq)

Kiisalu ilanngussaq "K Kommunip Personalepolitik"-ianik taaneqartoq naamma-
gittaalivummut ilanngullugu nassiunneqarpoq. [lanngussamit tassannga ilaatigut
erserpoq sulisoq naammaginanngitsumik sulinini pissutigalugu soraarsinneqar-
sinnaalinnginnermini allakkatigut ikinnerpaamik ataasiarluni mianersoqquneqar-
simassasoq.

Aammattaaq kommunip sulisui pillugit naammagittaalliuutinik suliarinnittarner-
mi tunaartarisassat imaattut takuneqarsinnaapput:

"Naammagittaalliuut pisortamut sulisoqarnermik aqutsinermi akisussaasuusumut, tassalu im-
mikkoortortaqarfimmi/ingerlatsivimmi pisortamut tunniunneqassaaq.

(..)

Naammagittaalliuut tiguneqarpat pisortap sulisoq naammagittaalliuutigineqartoq naammagit-
taalliuutip imarisaanik ingerlaannartumik ilisimatissavaa, kinalu naammagittaalliummik tun-
niussisuunersoq paasissutissiissutigissallugu. Pisortap tamatumunnga peqatigitillugu malugeq-
qullugu oqaatigissavaa naammagittaalliuutigineqartoq suliap suliarineqarnerata ingerlaqqinne-
rani sinniisumit ikiorneqarsinnaasoq.

Sulisoq naammagittaalliuutigineqartoq suliaq pillugu allakkatigut oqaasiinnartigulluunniit
oqaaseqaateqarnissaminut periarfissaqartinneqassaaq. Piffissaliisoqassaaq (...).

Pisortaq tamanna tunngavigalugu isumaqgarpat naammagittaalliuut tunuartinneqartariaqartoq,
imaluunniit suliaq pineqaatissiinikkut iliuuseqarnissarpiamut pissutaasariaganngitsutut ippat
naammagittaalliuutigineqartoq sinniiseqarsimappallu sinniisaasoq naammagittaalliuuteqarsi-
masorlu tamatuminnga ilisimatinneqassapput. Suliaq kingusinnerusukkut nutaamik naamma-
gittaalliortoqarpat pineqartorluunniit pillugu assigisaanik pisoqarpat ilannguteqqginneqassan-
ngilaq, piffissap sivikinnerusup iluani qalleqqiineq pineqanngippat.

Naammagittaalliuut tunuartinneqartariaqanngitsoq pisortaq isumaqaruni naammagittaalliuutip
nammineq isummani malillugu sunik kinguneqartinneqartariaqarnera pillugu inassuteqassaaq,

inassuteqaallu taanna sulisumut pineqartumut kiisalu sinniiseqarsimappat sinniisumut nalunaa-
rutigineqassaagq.

Sulisoq naammagittaalliuutigineqartoq - sinniisoqarsimaguni sinniisuni peqatigalugu - suliap
suliarineqannginnerani inaarutaasumik aalajangiivigineqannginnerani suliaq pillugu oqaasiin-
nartigut allakkatigulluunniit nassuiaateqarnissaminut periarfissaleqginneqassaagq.

Naammagittaalliuutigineqartoq sinniiseqarsimappallu sinniisaa suliap qanoq inernilerneqarne-
ranik ilisimatinneqassapput." (Atorfeqarfimmi nutsigaavoq)

K Kommuni allakkatigut 12. december 2006-imeersutigut qinnuigaara mappiuti-
ni suliami allagaatinik imalik nassiuteqqullugu, taannalu 30. januar 2007-imi ti-
guara.

Ilanngussat qulaani taaneqartut A-p naammagittaalliuutaanut ilanngullugit nas-
siunneqarsimasut saniatigut ilaatigut ilaavoq paaqqinniffimmi A-p atorfeqarfigi-
saani anaanaasup naammagittaalliuutaa arfinilinnik quppernilik. Naammagittaal-
liuut taanna 4. august 2006-imi ullulerneqarsimavoq.

Aammattaaq ilanngussaq "Perorsaasup A-p meeqgerivimmi kissaatiginanngitsu-
mik pissusilersornera pillugu mianersoqqussummik tunniussineq pillugu nas-
suiaat" -mik* taaneqartoq ilaavoq. Ilanngussaq taanna imaattunik oqaasertaqar-
toq ullulerneqarsimananiluunniit atsiorneqarsimanngilaq:

Pineqartoq: Perorsaasup A-p meeqgerivimmi kissaatiginanngitsumik pissusilersornera pillugu
mianersogqussummik tunniussineq pillugu nassuiaat

Meeqgerivimmi ...-mi angajoqqaamit naammagittaallivummut tunniunneqartumut atatillugu
ataani atsiortoq aamma isumaginninnermik ingerlatsivik aalajangerput angajoqqaamut kissaati-
ginanngitsumik pissusilersorneq pillugu mianersoqqussummik tunniussisogassasoq. Anga-
joqqgaap taassuma ilaatigut meeqqami meeqqgerivimmit anisinneqartussaanera oqaatigigamiuk
A-mit nipituumik nuannaarnermik takutitsivigineqarsimavoq.

A tamatumunnga atatillugu allaffimmut 16. augustimi ataatsimiigiagquneqarpoq. Mianer-
sogqussummik tunniussinermi nalinginnaasumik periaaseraara pineqartoq ataatsimiigiaqqusar-
lugu, taamaalilluni mianersoqqussut taassuma nassiunneqannginnerani oqaasiinnartigut nas-
suiarneqartarluni. Periaaseq taanna atorneqarpoq mianersogqussummik tunniussinermi suleqa-
tigiinnermi ajornartorsiutaasinnaasut siunissami pinaveersimatinniarlugit, taamatuttaarlu paat-
suuisinnaanerit taamaalillutik qulaajarneqarsinnaallutik.

Ataatsimiinnermi isumaginninnermi pisortap A-1lu qullersarisaata peqataaffigisaani A oqarpoq
periaaserisimasami kukkusuunera isumaqatigigini, taamatuttaarlu mianersoqqussut akue-

43) Matuma kingornatigut mianersogqussummik tunniussineq pillugu nassuiaammik taaneqartartussaq.

ralugu. Tamatuma kingornatigut isumaqatigiissutigineqarpoq taanna allakkatigut nassiunne-
qassasoq.

Mianersoqqussutip tunniunneqarnerani ilanngussatut oqaatigineqartut kukkunikkut ilanngun-
neqarsimanngillat. Tamanna pissutigalugu kukkuneq taanna naqqinneqarpoq tullianik nassius-
sinikkut, taannalu A-p tigujumasimanngilaa. Kommunip allaffiani aatsisartup mianersoqqussut
A-mut taassuma suliffiani marloriarluni tunniuteriaraluarpaa, taassumali tunniunneqartoq atua-
reeraluarlugu tigujumasimanagu.

Tunniusseriaraluarnerup kingulliup agaguani A-p uia B nalunaaqqaarani allaffinnut takkuppoq,
suliamillu allamik inaarsaaniarlunga suliagarninnik taamaattumillu minutsialunnguanik u-
taqqisariaqarneranik oqarfigigaluarinni ataani atsiortunga togqarluinnartumik oqaluffigilerpaa-
nga. Nipittuutivillugu ilaatigut "atorsinnaanngitsumik", "qallunaapalaamik" aamma "qanoq
oqalunnera iliorneralu mianersuuttariagariga" oqaluffigineqarpunga. Kommunaldirektgr X B-
p taamatut nipituuliornerata nassatarisaanik misigisimavoq allaffinnut isertariaqarluni, iserami-
lu B-mit aamma taamatut oqaluffigineqarluni. Ataatigut atsiortunga aamma X tamatuma ki-
ngornatigut paasinninnerput unaavoq B kamassimasutut pissusilersornini pissutigalugu allaf-
fimmit anisinneqartariaqartoq. Tamanna kommunip allaffiani aatsisartup ikiuunneratigut pi-
voq.

B-p oqaasii nuliata mianersogqussummut tunniunnegartumut isumaqgataajunnaarsimaneranik
taamaallaat paasineqarsinnaammata suliffimmi sinniisaa il.il. ataatsimiigiagquneqarput.
Tamanna A-p feriarnerata nalaani pivoq, taamaattumillu isumaqatigiissuteqarneq oqarasuaatik-
kut pilluni. Oqarasuaatikkut sivikitsumik ogaloqatigiinnermi A maani najuulluni oqalunner-
misut aamma oqaluppoq. Assersuutigalugu oqaatigineqarpoq "Motzfeldtimut attaveqartartoq",
taamaattumillu nuliami atorfeqartitaaneranut tunngasutigut kinguneqartitsisoqassappat taman-
na atorfeqartitaasut K Kommunimi atorfeqarnerannut tunngasunut sunniuteqarsinnaasoq. B-p
maaniinnermini aamma oqarasuaatikkut oqaloqatigiinnermi oqaatigaa nuliami illersortigigaa,
taamaattumillu isumagqarluni ataatsimiinnermi pineqartumi peqataasinnaatitaalluni.

Ataatsimiinneq kommunaldirektgrip allaffiani ingerlanneqarpoq, tassanilu A, B, A-p PIP-mit
sinniisaa, A-p suliffimmini qullersarisaa, kommunip isumaginninnermik ingerlatsiviata pisor-
taa, kommunaldirektgri atsiortungalu peqataavugut. Allakkatigut mianersoqqussut, A-p arlale-
riarluni tigujumasimanngisaa A-mut ataatsimiinnermi tunniunneqarpoq.

Mianersoqqussutip tunniunneqarnera B-p, kommunaldirektgrip borgmesterillu arlaleriarlutik
oqaloqatigiittarnerannik nassataqarpoq. B-p ilaatigut borgmesteri suliffiup kingornatigut atta-
veqarfigisimavaa, taamaalillunilu borgmesterip allaffiani ataatsimiinnissaq isumaqatigiissuti-
gisimallugu. Mianersoqqussut tunniunneqartoq borgmesterip ataatsimiinnermi tassani aalaja-
ngiusimavaa, tassami A-p pissusilersornera K Kommunimi kissaatiginanngitsutut kommunal-
direktgrimisulli isigigamiuk.

Oqaatigineqassaaq mianersoqqussut tunniunneqartoq peqatigiiffiup A-p ilaasortaaffigisaata
aamma isumaqatigigaa. PIP-mit tamatuma kingornatigut ilaasortaajunnaarsimagunarpoq."

(Atorfegarfimmi nutsigaavoq)

K Kommuni allakkatigut imaattutigut 26. februar 2007-imeersutigut gqinnuigaara
annertunerusumik nassuiaateqaqqullugu:

"K Kommunip mappiutaa allagaatinik A-mut tunngasunik imalik misissoreerlugu naammagit-
taalliuut suliariniarlugu Ombudsmandi aalajangerpoq.

Ilanngussat pingasut K Kommunip allagaataanut ilaanngitsut assilineri ilanngullugit nassiup-
pakka, kommunilu ginnuigalugu suliamik paasinninnini pillugu nassuiaateqaqqullugu, tamatu-
munngalu peqatigitillugu makku isummerfigeqqullugit:

1) Suliami illua'tungiusup isumaanik tusarniaaneq allattuisussaatitaanerlu.
Suliami illua'tungiusup isumaanik tusarniaaneq:

A-p Ombudsmandimut naammagittaalliuutaanit 25. november 2006-imeersumit (ilanngussa-
mit 1-imit) erserpoq A-p, suliffeqarfiup pisortaata aamma sulisogarnermut siunnersortip 21.
august 2006-imi ataatsimiinneranni A oqaasiinnartigut mianersoqqussummik tunineqarsima-
soq. Mianersoqqussut taanna angajoqqaat aappariit meeqqgerivimmiittuutillit ataatsit naam-
magittaalliuutaat tunngavigalugu tunniunneqarpoq, mianersoqqussullu A-p akuerisimavaa.

A-li mianersogqqussummut tunngaviusoq pillugu oqaaseqaateqarnissaminut periarfissinne-
garsimanngilag, tassami angajoqqaat pineqartut naammagittaalliuutaat A-mut ataatsimiin-
nermi tassani sagqummiunneqarsimanngimmat. Naammagittaalliuut kommunaldirektgrip al-
laffiani 31. august 2006-imi ataatsimiinnermi A-mut aatsaat saqqummiunneqarpoq. Tamanna
PIP-p sinniisaata ...-p ataatsimiinneq pineqartoq pillugu imaqarniliaanit 4. september 2006-
imeersumit (ilanngussamit 3-mit) aammattaaq ikorfartorneqarpoq.

Kommunip ilanngussamisut nassiussaanit "Pineqartoq: Perorsaasup A-p meeqqerivimmi kis-
saatiginanngitsumik pissusilersornera pillugu mianersoqqussummik tunniussineq pillugu
nassuiaat"-mik taaneqartumit ullulerneqarsimanngitsumit atsiorneqarsimanngitsumillu er-
serpoq A-p, suliffeqarfiup pisortaata sulisoqarnermullu siunnersortip ataatsimiinnerat 16.
august 2006-imi pisimasoq, ataatsimiinnermilu isumagqatigiissutigineqarsimasoq mianer-
soqqussut allakkatigut nassiunneqassasoq. Kisianni naammagittaalliuut A-mut saqqummiun-
neqarsimanersoq takuneqarsinnaanngilaq.

Allattuisussaatitaaneq:

A-p naammagittaalliuutaanit (ilanngussamit 1-imit) aammattaaq erserpoq kommuni ataatsi-
miinneq pillugu imaqarniliorsimanngitsoq. Taamaalilluni imaqarniliaq PIP-p sinniisaanit al-
lanneqarsimavoq "tassami ataatsimiinnermi tassani allanik imagarniliortoganngimmat"
(Atorfeqarfimmi nutsigaavoq).

Ataatsimiinnerup imarisaa pillugu imaqarniliortogarsimanersoq kommunip nassuiaataani ta-
kuneqarsinnaanngilaq.



5. Suliat nalinginnaasumik soqutiginaatillit, inatsiseqartitsiffiusunut agguataakkat

Kommuni ginnuigineqarpoq suliami illua'tungiusup isumaanik tusarniaasarnermini periaat-
sini pillugu nassuiaateqaqqullugu, tak. suliassat suliarineqartarnerat pillugu inatsimmi al-
lattuisussaatitaaneq pillugu § 19, tak. paasitinneqarsinnaatitaaneq pillugu inatsimmi § 6.

2) Mianersoqqussut pineqartoq.

Mianersoqqussummit tunniunneqartumit erserpoq "angajoqqaanut, sulisunut suliamillu i-
ngerlatsinermi allanut ilumoorfiginninngitsumik sagqqummerneq tamatuma pissuseqataa so-
raarsinneqarninnik imaluunniit sakkortunerpaamik kinguneqartitsinermi atorfeqartitaanerpit
unitsinneqarneranik nassataqarsinnaavoq". (Atorfeqarfimmi nutsigaavoq)

Kommuni ginnuigineqarpoq mianersoqqussut taama erseqqarlutsigisumik oqaasertalersu-
gaasoq pissusilersornerup pineqartup pissusilersuutigeqqinneqarnerani kinguneritinneqartus-
satut allaaserineqartunik ganoq annertutigisumik kinguneqartitsiviusinnaanersoq nassuiag-
qullugu. Kommuni tamatumunnga atatillugu ginnuigaara A-p "angajoqqaanut”, "sulisunut”
imaluunniit suliamik ingerlatsinermi "allanut" pissusilersornera siusinnerusukkut uparuarne-

garsimanersoq paasissutissiissutigeqqullugu.
3) A-p "naammagittaallivummut 4. august 2006-imeersumut akissutaa"-ta suliarineqarnera.

A-p angajoqqaat naammagittaalliuutaat 4. august 2006-imeersoq pillugu oqaaseqaatai allak-
katigut 17. september 2006-imeersutigut borgmesterimut Y-mut nassiunneqarput.

Akissut taanna kiisalu siusinnerusukkut saaffiginnissut A-p allakkatigut 26. september 2006-
imeersutigut akivai, oqaatigalugulu suliaq Aningaasaqarnermut Ataatsimiititaliap tullianik
ataasimiinnerani oqaluuserineqarniartoq.

Suliami ajornartorsiutaasoq A-p Y-mut e-mailikkut 27. september 2006-imeersukkut itisiler-
paa, tassanilu erseqqissarlugu oqaasiinnartigut mianersoqqussut allakkatigut mianersoqqus-
sutinngortinneqarsimasoq, periaaserlu eqqortoq malinneqarsimanngitsoq, tassami suliami il-
lua'tungiusoq mianersoqqussummik tunineqarnissani sioqqullugu suliami illua'tungiusutut
isummaminik tusarniaavigineqarsimanngimmat. Saaffiginnissut taanna kommunip akisi-
manngikkaa takuneqarsinnaavoq.

Aningaasaqarnermulli Ataatsimiititaliap allagaasigut 16. november 2006-imeersutigut oqaa-
tigineqarpoq A-p naammagittaalliuutaa ataatsimiititaliami suliarineqarsimasoq, allakkatigul-
Iu mianersoqqussutip aalajangiusimaneqarnissaa ataatsimiititaliap akuerisimagaa.

Kommuni ginnuigineqarpoq oqaasiinnartigut mianersoqqussut uppernarsaasersuinissaq pis-
sutigalugu allanneqarsimasoq pineqarnersoq imaluunniit kommunip allakkatigut mianer-
soqqussutitut isigisaa pineqarnersoq paasissutissiissutigeqqullugu, kiisalu tulleriinneri malil-
lugit oqaasiinnartigut mianersoqqussummut aamma allakkatigut mianersoqqussummut inat-
siseqartitsinikkut assigiinngitsunik sunniutigititat pineqarnersut paasissutissiissutigeqqul-
lugu. Kommuni tamatumunnga peqatigitillugu qinnuigineqarpoq sulisoqarnermik ingerlatse-
riaatsimi immikkoortoq 18-imi "Sulisut pillugit naammagittaalliuutinik suliarinninneq pil-
lugu tunaartarisassat”" suliami matumani malinneqarsimasut kommuni isumaqarnersoq nas-
suiaqqullugu.

4) Kommunip nassuiaataanit erserpoq "mianersoqqussut tunniunneqartoq peqatigiiffiup A-p
ilaasortaaffigisaata isumaqataaffigaa". (Atorfeqarfimmi nutsigaavoq)

Tamannali PIP-p sinniisaata ataatsimiinneq taanna pillugu imaqarniliaani (ilanngussami 3-
mi) takuneqarsinnaanngivippoq. Imaqarniliamilli tassannga erserpoq PIP-p sinniisuutitaa
isumaqgartoq naammagittaalliuut imminut sagqummiunneqarsimatinnagu suliaq oqaloqati-
ginnissutigisinnaanagu. Aamma imaqarniliamit erserpoq ataatsimiinneq naggaserneqarsima-
soq PIP-p sinniisaata suliassat suliarineqartarnerat pillugu inatsimmi § 19-imut innersuussi-
neranik kommunaldirektgrillu malittarisassat maleqqullugit inassuteqaateqarneranik.

Kommuni ginnuigineqarpoq naammagittaalliuut tunniunneqartoq peqatigiiffiup A-p ilaasor-
taaffigisaata isumagqatigigaa suna tunngavigalugu kommuni naliliisimanersoq paasissutissiis-
sutigeqqullugu.

5. Ilanngussat mianersoqqussummut tunniunneqartumut ilanngullugit nassiussat.

Kommunip nassuiaataanit erserpoq "mianersogqussummik tunniussinermi ilanngussat oqaa-
tigineqartut kukkunikkut ilanngullugit nassiunneqarsimanngitsut" (Atorfeqarfimmi nutsigaa-
voqQ).

Ilanngussalli suut pineqartut nassuiaammi takuneqarsinnaanngimmat kommuni ginnuigaara
taakku pillugit paasissutisseeqqullugu.

6. Kommunip sulisui pillugit naammagittaallinummik suliarinninneq.

A-p naammagittaalliuutaani 25. november 2006-imeersumi (ilanngussami 1-imi) pisimasut
makku allaaserineqarput, tassa A-p allakkatigut mianersoqqussut pillugu eqqarsarnartoqarti-
tani sagqqummiutereerlugit sulisoqarnermut siunnersortimut isumaqatigiissutigisimagaa taan-
na aqagukkut A-p najugaqarfianut ornigutissasoq. Sulisogarnermullu siunnersorti isumaqati-
giissutigineqartutut 29. august 2006-imi orniguttussaagaluarluni takkussimanngilaq. A-p
aappaa B kommunip allaffianut 30. august 2006-imi takkussimavoq, sulisoqarnermut siun-
nersortip ippassaammat isumaqatigiissut uniorlugu takussimannginneranik oqaloqatigiartor-
lugu, pisullu ima sakkortusaarfiutigisimagunarput B kommunip allaffianit aneqqullugu qin-
nuigineqartariagarsimalluni.

Kommunip allaffiani taamatut pineqarnini B-p allakkatigut 30. august 2006-imeersutigut borg-
mesterimut Y-mut naammagittaalliuutigisimavaa (ilanngussaq 2). Naammagittaalliuut taanna
kommunimit akineqarsimanngitsoq takuneqarsinnaavoq.

Taamaattumik kommuni ginnuigaara B-p naammagittaalliuutaa suliarineqarsimanersoq paasis-
sutissiissutigeqqullugu. Kommuni tamatumunnga peqatigitillugu ginnuigaara kommunip suli-
suisa pissusilersorneri pillugit naammagittaalliuutinik tigusaqarnermini periaaseq suna kom-
munip malittarneraa nassuiaqqullugu.

K Kommunip akissutaata A-mut Ombudsmandip suliamik inaarsaalluni suliarinninnginnerani
saqqummiunneqarnissaa naatsorsuutigineqarpoq."

332



5. Suliat nalinginnaasumik soqutiginaatillit, inatsiseqartitsiffiusunut agguataakkat

Kommuni akissuteqaqqullugu allakkatigut 4. april 2007-imeersutigut, 15. maj
2007-imeersutigut kiisalu 29. juni 2007-imeersutigut nukingisaarpara.

K Kommunip akissutaa imaattoq 12. juli 2007-imi tiguara:

"Ombudsmandip A-mik suliap suliarineqarnera pillugu allagai 26. februar 2007-imeersut tun-
ngavigalugit kommuni akissummik imaattumik sagqummiussissaaq:

1. Suliami illua'tungiusup isumaanik tusarniaasarneq pillugu periaaseq K Kommunip sulisoqar-
neq pillugu ingerlatseriaasiata allaaserineqarnerani immikkoortumi 18-imiippoq "Sulisut pil-
lugit naammagittaalliuutinik suliarinnittarnermi tunaartarisassat" kiisalu suliassat suliarine-
gartarnerat inatsit pillugu ilitsersuummi.

2. Suliami sulisumut A-mut tunngasumi sulisorisaq pineqartoq pillugu siusinnerusukkut naam-
magittaallivummik peqanngilag.

3. Ilumoorpoq oqgaasiinnartigut mianersoqgqussut suliami illua'tungiusoq isumaanik tusarniaavi-
geqgaarnagu tunniunneqarsimammat. Ogqaasiinnartigut mianersoqqussut allakkatigut 28.
august 2006-imeersutigut tunniunneqarsimavoq. Suliami allakkatigut mianersogqqussummik
nassaassaqanngilaq. Taamaalillutik "Sulisut pillugit naammagittaalliuutit suliarineqarneran-
ni tunaartarisassat" malinneqarsimanngillat.

4. Mianersoqqussut PIP-p e-mailikkut 12. september 2006-imeersukkut tusaatissatut tigusima-
vaa, tak. ilanngussatut ilanngunneqartoq.

5. Ilanngussatut amigaatigineqartut suunerat ataatigut atsiortut ajoraluartumik akisinnaanngi-
laat.

6. B-p naammagittaalliuutaa akineqarsimanngitsoq takuneqarsinnaavoq." (Atorfeqarfimmi
nutsigaavoq)

P.I.P.-p mailikkut nassiussaa 12. september 2006-imeersoq taaneqartoq kommu-
nip allagaanut ilanngullugu nassiunneqarpoq. Mailikkut nassiussaq taanna imaat-
tunik oqaasertaqarpoq:

"P.I.P.-p matumuuna nalunaarutigissavaa pisortap tulliata A-p mianersogqussummik tunine-
qarnera pillugu P.I.P.-p allagaanut ukioq manna 7. septemberimeersunut kommunip akissutaa
P.I.P.-p tigugaa.

Akissut P.I.P.-p tusaatissatut tiguaa, matumuunali erseqqissarniarlugu P.I.P. isumaqartoq pine-
gaatissiissutit mianersoqqussutitut ittut pisup kingunerpiannguatigut pisariaqartut, suliami ma-
tumani pisimasutut sapaatit akunnerisa marluk affallu qaangiunneranni pinnatik." (Atorfe-
qarfimmi nutsigaavoq)

Kommunip akissutaa A-mut suliami illua'tungiusup isumaanik tusarniaatitut al-
lakkatigut 15. august 2007-imeersutigut nassiuppara. Tamatumunnga peqatigitil-
lugu A kommunimi atorfimminit nammineerluni soraarsimanersoq paasissutis-
siissutigeqquara.

A 27. august 2007-imi akivoq atorfini ukiuni pingasuni pilersaarutigineqartutut
atorfigereerlugu qimassimagini, naammagittaalliuullu allanneqartoq angajoqqaat
nammineq pilluni naammagittaalliuutaata suliarineqarnera pillugu kommunip
nammineq tunaartarisassaminik malinnissimannginnera pissutigalugu. A-p aam-
ma oqaatigaa allakkatigut mianersoqqussut oqaasiinnartigullu mianersoqqussut
kommunip tunuartissagai kommunillu suliap ingerlasimanera pillugu aammat-
taaq utogqatserfigissagaani naatsorsuutigigini.

Tamatuma kingornatigut imaattunik oqaaseqaateqarpunga:

"]. Mianersoqgqussut

A-p naammagittaalliuutaa imatut paasivara kommunip sulisoqarneq pillugu ingerlat-
seriaasia, oqaasiinnartigut allakkatigullu mianersoqqussutinik immikkoortitsisoq,
unioqqutillugu allakkatigut mianersoqquneqarsimalluni A isumagqartoq.

A-p aammattaaq suliami illua’tungiusutut isummaminik tusarniaaviginegaqqaarani
mianersoqquneqarsimanini naammagittaalliuutigaa, taamatuttaarlu aalajangiinerup,
naak suliamik suliarinninnermi kukkussutit uparuarneqaraluartut, aalajangiusimaan-
narneqarnera naammagittaalliuutigalugu.

Suliami paasissutissat malillugit tunngaviutippara kommuni ogaasiinnartigut A-mut
21. august 2006-imi mianersoqqussuteqarsimasoq, mianersoqqussullu taanna allak-
katigut 28. aamma 30. august 2006-imeersutigut, A-p akerliliissuteqarfigisaasigut, A-
mut nalunaarutigineqarsimasoq.

1.1. Mianersogqussutit naalasseriitsuliornermi pineqaatissiissutitut atorneqarnerat
pillugu ataatsimut oqaaseqaatit

Mianersoqqussutip naalasseriitsuliornermi pineqaatissiissutitut sulisitsisumit atorne-
qgarnerata manna siunertaraa, tassalu pisup ataatsip arlallilluunniit erseqqinnerusu-
mik taaneqartut akuerineqarsinnaannginnerannik takutitsiniarneq kiisalu atorfeqarti-
taasup pissutsinik uparuarneqartunik aaqqiinissaminut periarfissinneqarnissaa. Aam-
mattaaq atorfeqartitaasup naalasseriitsuliornermi kingusinnerusukkut pineqaatissii-
nerni inatsiseqartitsinikkut inissisimanera taassuma aalajangersarpaa, mianer-
soqqussullu tassani aalajangiinermut tunngaviusunut ilaasutut oqaatigineqassalluni.
Mianersoqqussut assersuutigalugu soraarsitsinikkut peersitsinikkullu pineqaatissii-
nernut sanilliulluni sakkukinnerusumik pineqaatissiineruvoq. Mianersoqqussutip inat-
siseqartitsinikkut sunniutaa nalinginnaasumik tassaasarpoq atorfeqartitaasoq pisu-
mik galleqqiippat sakkortunerusumik, soraarsitsinerugajuttumik, pineqaatissinneqar-
sinnaaneranik ilisimatitsissut, taamatuttaarlu mianersoqqussut sulisunik atorfinnik al-

5. Suliat nalinginnaasumik soqutiginaatillit, inatsiseqartitsiffiusunut agguataakkat

lanngortitsissamaarnerit, assersuutigalugu atorfimmi qgaffatsitsinerit, eqqarsaatigalu-
git sulisumut tunngasunik ataatsimut naliliinermi ilaasinnaavoq.

Isumaqatigiissut (overenskomst) tunngavigalugu pisortani atorfeqartitaasunik naalas-
seriitsuliornermi akisussaatitsisarneq immikkut pillugu malittarisassanik allassimasu-
nik nalinginnaasumik aalajangersaasoqarsimanngilaq, taakkuli atorfeqartitaanermut
ilaasutut sulisitsisumit naalasseriitsuliornermut pineqaatissiissutitut, soorlu mianer-
sogqussutitut, sunniuteqartumik nalunaarutigineqarsinnaallutik. Isumagqatigiissut
(overenskomst) tunngavigalugu atorfeqartitaasunut pineqaatissiissutinik taamaattu-
nik atuineq sulisoqarneq pillugu inatsiseqartitsinermi sulisitsisup sulianik aqutsisin-
naatitaanera agguataarisinnaatitaaneralu pillugit tunngavimmik nalinginnaasumik
aqutsisinnaatitaanertut aamma taaneqgarajuttumik tunngaveqarpoq.

Inatsiseqartitsinikkut tunngavigisaq taanna matumani sulisogarneq, isumaqatigiis-
suteqartarneq imaluunniit ingerlatsineq pillugu inatsiseqartitsinermi malittarisassanit
allassimanngitsunit naalasseriitsuliornermut akisussaatitsineq pillugu aalajangersaa-
sunit ikorfartorneqarpoq.

1.2. Mianersoqgqussutip imarisaa inatsiseqartitsinikkullu sunniutai

1.2.1 Inatsiseqartitsinikkut tunngavik

Mianersoqqussutip ganoq imaqarnissaanik piumasaqaatit inatsisini allanneqarsi-
manngillat, inatsiseqartitsinikkulli ileqquusutut periaaseq tunngavigalugu malittari-
sassanit allassimanngitsunit imaattunit erserlutik:

i. Mianersoqqussut ima erseqqitsigissaaq sulisitsisup suna iluarinnginneraa atorfe-
qartitaasup erseqqissumik paasisinnaassallugu; matumani pisoq suna/pisut suut
uparuarneqartut ilanngullugit immikkut oqaatigineqassaaq.

ii. Mianersoqqussut malinneqanngippat atorfinitsitsisarneq pillugu inatsiseqartitsi-
nermi pineqaatissiissutit suut malitsigitinneqarsinnaasut aamma pineqaatissiissutit
taamaattut piffissap qanoq sivisutigisup iluani aallartinneqarsinnaasut sulisitsisup
paasissutissiissutigissavaa.

iii. Mianersoqqussutip missiliuussinermi aamma pisunut naapertuuttumik iliuuseqar-
nermi il.il. suliamut tunngassuteqartumik iliuuseqarnissamik ingerlatsineq pillugu
inatsiseqartitsinermi tunngaviusumik malittarisassat eqqortissavai. Taamaattumik
pisoq persuarsiorpalaannginnerusumik ilitsersuinikkut uparuaanikkulluunniit pi-
neqaatissiissutitut pissuseqanngitsukkut aaqqinneqarsinnaanersoq kommunip pisut
qanoq ittuunerat apeqqutaatillugu immikkut isumaliutersuutigisariagarpaa, pisu-
nilu allani mianersoqqussut pineqaatissiissutitut ilumut naammannersoq nalilii-
soqartariaqarluni.

1.2.1.1. K Kommunip sulisoqarnikkut ingerlatseriaasiata sunniutaa

Kommunip sulisogarnikkut ingerlatseriaasiani immikkoortumit 10.4.1-imit manna er-
serpoq:
"Sulisog naammaginanngitsumik sulinini pissutigalugu soraarsinneqarsinnaalinnginnermini
allakkatigut ikinnerpaamik ataasiarluni uparuarneqarsimassaaq.” (Atorfeqarfimmi nutsi-
gaavoq)
Issuarneqartut imatut paasivakka:
a. Sulisoq uparuareerneqarsimanngikkuni/mianersoqquneqareersimanngikkuni so-
raarsinneqgarsinnaanngitsoq,
b. sulisorlu oqaasiinnartigut uparuarneqareernini/mianersogquneqareernini tunnga-
vigalugu soraarsinneqarsinnaanngitsoq.

1.2.1.1.1. Pisussaaffittut missingiussineq eqqarsaatigalugu

Immikkoortoq a. pillugu oqaatigaara kommuni sulisorisami kukkuneri pillugit gisua-
riaateqartussaasoq. Kommunip ganoq qisuariarnissaani allaffissornermi aqutsinikkut
missiliuussineq malittarisassanut allaffiup iluani atuuttunut killilerneqarsinnaanngit-
soq qanoq ittuunersoq apeqqutaavogq, tak. qulaani 1.2.1.-imi iii-p ataani missiliuussi-
nermi suliamut attuumassuteqartunik tunngaveqarnissamik piumasaqaat.

Kommunip taamaalilluni sulinermut atatillugu unioqqutitsinerni kusanaatsuni galleq-
qillugilluunniit uniogqutitsissutigineqartuni sulisoq soraarsinngitsoorsinnaanngilaa,
imaluunniit tamatuma pissuseqataanik iliuuseqanngitsoorsinnaanani, pineqartup al-
lakkatigut mianersoqquneqareersimannginnera/uparuarneqareersimannginnera pis-
sutigiinnarlugu. lliuuseqartoganngippat missiliuussineq missiliuussinerup malittari-
sassamut sanilliulluni salliutinnegarneranit killissalerneqassaaq.

Immikkoortoq b.-mi oqaasiinnartigut mianersoqqussutip kingusinnerusukkut soraar-
sitsinermut tunngaviusinnaannginneranik oqarneq ingerlatsineq pillugu inatsiseqar-
titsinermut ataneqartillugu - immikkoortup a.-p pissuseqataanik - tusaannarlugu im-
mini isumassaqanngilaq, tassami ingerlatsinermi ogartussaasup inatsisikkut tunnga-
vissagarnani malittarisassaq siusinnerusukkut uparuaanerup ogaasiinnakkut allakka-
tigulluunniit nalunaarutigineqarnera apeqgqutaatillugu taanna kisiat aallaavigalugu
ogimaalutarneqarnissaanik imagartoq aalajangersarsinnaanngimmagu.

Kommunip taamaalilluni suliami pinegartumi naliliineq suliami paasissutissanik
tamanik ilaatitsisoq aallaavigalugu pineqaatissiissutip sorliup atorneqarnissaa isum-
merfigissavaa.

Tamatuma manna nassataraa, tassalu kommuni sulisumik sulisogarnermik ingerlatse-
riaaseq innersuussutigalugu soraarsitsisinnaanngitsoq, sulisup pineqartup allakkati-
gut mianersoqgquneqareersimanera pissutigiinnarlugu, taamatuttaarlu kommuni suli-
sumik oqaasiinnartigut ataasiartumik arlaleriartumilluunniit mianersoqquneqarsima-
sumik tamatuma paarlattuanik soraarsitsinngitsoorsinnaanngilag, mianersoqqus-
sutip/mianersoqqussutit allakkatigoortuusimannginnera/-rat pissutigiinnarlugu.

336

1.2.1.1.2. Mianersogqussutinik sakkortusiartuaartitsineq

Tamatuma kingornatigut manna apeqqutaalerpogq, tassalu kommunip mianersoqqus-
sutiminik sakkortusiartuaartitsinissaq siunertarisimaneraa. Kommunip sulisogarner-
mik ingerlatseriaasia imatut paasivara oqaasiinnartigut mianersoqqussutit allakkati-
gut mianersoqqussutinit sakkukinnerusutut eqqarsaatigineqarsimasut, tassami eqqar-
saatigineqarsimagunarmat allakkatigut mianersoqqussutit kisimik kingusinnerusukkut
soraarsitsinermut tunngaviusinnaasut.

Mianersoqqussutit pisortatigoortumik sakkortusiartuaartinneqarnissaat aallaavittut
piumasaqaataanngilaq, tassami mianersoqqussutip sakkortussusia taassumalu erseq-
ginnerusumik kingunerisassaa mianersoqqussutini ataasiakkaani tamatigut allaaseri-
neqartartussaammat, tak. qulaani immikkoortup 1.2.1.i.-p ataani ogaatigineqartut.

Taamaattorli kommunip mianersoqqussutiminik sakkortusiartuaartitsinissaanut tun-
ngaviatigut akornutissaqanngilaq, taakku imarisatigut piumasaqaatinik eqqortitsisuu-
nerat isumagiinnaraanni.

Tamannali oqgaatigineqartutut siunissami aalajangiiniarnerni mianersoqqussutit
aalajangersimasumik iluseqartut kisimik isiginiarneqartarnissaannik aalajangersaa-
nikkut pisinnaanngilaq, tassami taamaaliornerup pisussaaffigalugu missiliuussineq
oqaatigineqartutut killilersussammagu.

Sakkortusiartuaartitsinerli mianersoqqussutit assigiinngitsut assigiinngitsunik sak-
kortussuseqartutut isigineqarnerisigut ogartussaasulli kingusinnerusukkut aalajangii-
nerinut gilersuisuujunnaarsinnegarnerisigut pisinnaavoq.

Tamanna pillugu oqaatigaara sakkortusiartuaartitsineq atorneqassappat mianer-
soqqussutinut ataasiakkaanut atatillugu tamanna pillugu tamatigut nassuiaasoqar-
tassasoq, tassami sakkortusiartuaartitsisarneq mianersoqqussutip erseqqissuusussap
paatsoorneqarsinnaanngitsuusussallu imarisaaniimmat.

1.2.1.1.3. Allattuisussaatitaanermut ogaasiinnartigullu mianersogqussummik tigusi-
sussap mianerineqarnissaanut tunngasut

Oqaatigaara allattuisussaatitaanerup aamma suliamik paasissutissartalersuisarneq
pillugit malittarisassat manna nassatarigaat, tassalu oqaasiinnartigut mianersoqqus-
sutit suliami pineqartumi aamma uppernarsaasersorneqartassasut, mianersoqqussut
mianersoqqussutip tunniunneqarnerata nalaani kingusinnerusukkulluunniit atorfe-
qartitaanermut sunniuteqgartussaappat.

Tamanna pillugu oqaatigaara mianersoqqussut taamaattuunini pissutigalugu atorfe-
qartitaanermut sunniuteqartarmat sunniuteqalersinnaalluniluunniit. Atorfinitsitsiner-
mi oqartussaasup uparuaaneq taamatut sunniuteqartinnianngippagu uparuaaneq
"mianersoqqussut”-itut taaneqartariaganngilaq.

Aammattaaq mianersogqussummik tigusisussap mianerineqgarnissaata manna pisaria-
qalersippaa, tassalu mianersoqqussutip nanertuutaasumik aalajangiinerusup (aam-
ma) allakkatigut nalunaarutigineqartariaqarnera. Tamanna oqaasiinnartigut mianer-
soqqusinermi assersuutigalugu ingerlatsiviup mianersoqqusineq pillugu allakkiaata

sulisumut mianersoqqussuteqarnerup kingornatigut saqqummiunneqgarneratigut
pisinnaavoq.

1.2.2. Uanga naliliinera

1.2.2.1 Mianersoqqussutip ogaasertalersorneqarnera

K Kommunip A-mut allagaanit 28. aamma 30. august 2006-imeersunit erserpoq kom-
munip "oqaasiinnartigut mianersoqqussut allakkatigut aalajangiusimagaa’ mianer-
soqqussullu taanna "angajoqqaanut suliffimmi kusananngitsumik pissusilersorsima-
neq" pissutigalugu tunniunneqarsimasoq.

Nalunaarut taanna imarisani malillugu tassaaginnarpoq oqaasiinnartigut mianer-
soqgqussut tassungalu tunngavilersuut pillugu allakkatigut uppernarsaat.

Taamaattorli ogaatigineqarpoq "mianersoqqusisoqarsimanera pissutigalugu suline-
rup nalaani angajoqqaanut, sulisunut allanut ilumoorfiginninngitsumik taamatut pis-
susilersoqqinnerup soraarsitsineq imaluunniit sakkortunerpaamik kingunerititatut
atorfeqartitaanerup atorunnaarsinneqarnera kingunerisinnaagaa.”

Kommunittaaq kingusinnerusukkut, tassalu 11. september 2006-imi, nalunaarutigaa
qallegqiisoqarpat mianersoqqussut ukiumi ataatsimi sunniuteqartussatut atuutsinne-
qarsinnaasoq. Paasissutissaq taanna e-mailikkut nalunaarutigineqarpoq, mianer-
soqqussutip paasissutissartagannginnera P.I.P.-p malugeqqullugu oqaatigereeraa.

Kommunip suliamik kingusinnerusukkut suliarinninnermini mianersoqqussutip ogaa-
sertalerneqarnera allanngortinngilaa.

Pisoq sunarpiaq pissutigalugu mianersoqqussut tunniunneqarsimanersoq mianer-
sogqussummi oqaatigineqanngilaq, taamatuttaarlu suna "ilumoorfiginninngitsumik
pissusilersorneq'-tut isigineqarnersoq takuneqarsinnaanani.

Kommunip sulisoqgarnermik ingerlatseriaasiani immikkoortumit 10.4.1-imit tunnga-
viusutut erserpoq kommunip oqaasiinnartigut mianersoqqussut allakkatigut mianer-
soqqussummit sakkukinnerusutut isigigaa.

Pisulli ogaasiinnartigut mianersoqqussuteqarnermut pissutaasup qalleqqginneqarne-
rata soraarsitsinermik atorfeqartitaanerulluunniit unitsinneqarneranik nassataqgar-
sinnaaneranik kommunip ogarnera immikkoortumut 10.4.1.-imut (naammaginanngit-
sumik sulineq pissutigalugu soraarsitsisoqgannginnerani allakkatigut mianersoqqu-
sisoqareersimanissaanik aalajangersaasuusumut) assortuuttuuvoq.

Assortuunneqarneq taanna immini kommunip aalajangiinerata imarisaanik nalornis-
sutiginnilersitsivoq. Tamatumani manna isiginiarpara, tassalu sulisogarnermik inger-
latseriaatsimi malittarisassat kommunip ilumini atugassatut aalajangersarsimasai
tassaasut kommunip anguniagaata aalajangersarniarneqarnerata ganoq paasineqar-
nissanut nassuiaanermi annertuumik ilapittuutaasut, malittarisassat taakku inatsisini
aalajangersakkanut naapertuuttuunerat apeqqutaatinnagu.

Tamatuma kingorna uanga naliliinera unaavoq mianersoqqussutip oqaasertalersor-
neqarnera mianersoqqussutip ganoq erseqqitsiginissaanik piumasaqaatinik eqqortit-

sisuunngitsoq, tak. qulaani immikkoortuni 1.2.1.i-mi aamma 1.2.1.ii-mi oqaatigine-
gartut.

Tamatumunnga pissutaasoq tassaavoq mianersoqqussut taassumalu sunniutissai ima
erseqqarlutsigisut A-p mianersoqqussut ilumut paasisimanerlugu nalornissutigisin-
naasimallugu, taamaalillunilu inatsiseqartitsinikkut inissisimanini siumut naatsorsus-
sallugu periarfissagarsimanani. Tamatumalu isiginiarneqarnera tassarpiaavoq mia-
nersoqqussutip erseqqissumik paatsoorneqarsinnaanngitsumillu oqaasertalersorne-
qarnissaanik piumasaqaateqarnermut tunngavilersuutaasogq.

Tamatuma kingornatigut uanga paasinninnera unaavoq aalajangiineq taanna ataa-
siaannartumik uparuaatitut pineqaatissiissutaanngitsutut sunniuteqgarnermi saniatigut
inatsiseqartitsinikkut allamik sunniuteqanngitsoq, tassami atorfinitsitsisarneq inger-
latsinerlu pillugit inatsiseqartitsineq tunngavigalugu mianersoqqussutitut isigineqgar-
sinnaassaguni piumasaqaatinik eqqortitsisuunnginnami.

Oqaatigaara mianersoqqussutip qalleqqiisoqgarnerani piffissaq atuuffia pillugu paa-
sissutissap kingusinnerusukkut tunniunneqgarnerata uanga ataatsimut paasinninnera
allanngortinngikkaa, tassami mianersoqqussut taanna erseqqissumik paatsoorneqar-
sinnaanngitsumillu suli ogaasertalersorneqgarsimanngimmat.

Sulisoqarnermik ingerlatseriaatsimi immikkoortup 10.4.1-ip soraarsitsinermi tunnga-
vimmi immikkut piumasaqaatitut sunniutaa pillugu oqaatigaara malittarisassaq taan-
na oqaasertalersorneqarsimanermisut itsilluni soraarsitsinissamik kingusinnerusuk-
kut isumaliutersuuteqarnernut inatsiseqartitsinikkut sunniuteqanngitsoq. Malittari-
sassap taassuma suliami oqaasiinnartigut ataasiartumik arlaleriartumilluunniit mia-
nersoqqussuteqarfioreersimasuni atorneqarnera pisussaaffittut missiliuussinermik
mattussisuusussaavoq, sulianili ataasiartumik arlaleriartumilluunniit allakkatigut
mianersoqqussuteqarfioreersimasuni atorneqgarnissaa malittarisassat atuutereersut
eqqarsaatigalugit pisariaqartussaanani.

1.2.2.2. Aalajangiinerup pisunut naapertuuttuunera

Pisortat ingerlatsineranni ogartussaassutsimik atortitsinermi pisunut naapertuuttumik
iliuuseqartarnissamik tunngaviusumik piumasaqaat atuuppoq. Tamatuma manna nas-
sataraa, tassalu ogartussaasoq anguniakkamini pisariaqartunit sakkortunerusunik i-
liuuseqassanngitsoq, tassalu aalajangiisogannginneranik anguniagaq pineqartoq
eqqarsaatigineqartunit sakkukinnerusunik iliuuseqarnikkut anguneqarsinnaanersoq
oqartussaasup taamaalilluni isumaliutersuutigissagaa. Pisunut naapertuuttumik iliuu-
seqarnissamik naliliineq taamaattoq aalajangiinermi takuneqarsinnaassaaq.

Kommuni aalajangiinerup pisunut ilumut naapertuuttuuneranik naliliisimanngilaq.
Pisunut naapertuuttumik iliuuseqartarnissamik piumasaqaat qulaani immikkoortumi
1.2.1.iii-mi oqaatigineqartutut imarisatigut ingerlatsivimmut tunngaviusumik piuma-
saqaataavoq, tamatumalu malinneqannginnerata immini aalajangiinerup atuussin-
naassuseqarnera nalorninarsisippaa.

1.2.2.3. Naggasiut

Makku isorisariaqartutut isigaakka:

- K Kommunip mianersoqqussummik mianersoqqussutitut isigineqarsinnaassaguni er-
seqqissuutitsinissamik — paatsoorneqarsinnaanngitsuunissamillu  piumasaqaatinik
eqqortitsisuunngitsumik A-mut tunniussisimanera,

- aalajangiinerup pisunut ilumut naapertuuttuuneranik kommunip isummerfiginnissi-
mannginnera,

- kommunip kukkunernik taaneqartunik suliamik kingusinnerusukkut suliarinninner-
mini aaqqiisimannginnera, aamma

- kommunimi sulisogarnermik ingerlatseriaatsip immikkoortuani 10.4.1-imi malittari-
sassanik suliamut attuumassuteqartunik tunngaveqarluni missiliuisarnissamik piu-
masaqaammik unioqqutitsisuusunik kommunip iluani atorneqartussanik kommunip
aalajangersaasimanera.

Kommuni mianersoqqussutinik sakkortusiartuaartunik atuisarnersoq apeqquteqaati-

ga K Kommunip akisimanngimmagu tamatumunnga peqatigitillugu naammaginan-

ngitsutut isigaara.

1.3. Kommunip suliamik suliarinninnera

1.3.1. Inatsisikkut tunngavigisaq

Oqartussaasup atorfinitsitsinissamik, soraarsitsinissamik, naalasseriitsuliornermut
qisuariaateqarnissamik assigisaannillu aalajangiineri ingerlatsineq pillugu inatsise-
qartitsineq tunngavigalugu aalajangiinermik oqartarnermi pineqartunut ilaatinnegar-
put. Taamaalilluni sulisup mianersoqquneqarnissaanik ogartussaasup aalajangiiniar-
nera suliassat suliarineqgartarnerat pillugu inatsimmi malittarisassat tunngavigalugit
suliarineqartussaavoq, tak. inatsimmi tassani § 2, imm. 1, tassuunalu aalajangersar-
neqarpoq inatsit taanna sulianik ingerlatsinermi ogartussaasup aalajangiiffigisima-
saani aalajangiiffigiumaagaaniluunniit suliarinninnermut atuuttuusoq.

Ingerlatsineq pillugu inatsiseqartitsineq tunngavigalugu aalajangiinerup pineqgarne-
rata manna nassataraa, tassalu suliami illua'tungiusup pisinnaatitaaffii pillugit malit-
tarisassat inatsisikkut aalajangersarneqarsimasut inatsisikkuunngitsorlu aalaja-
ngersarneqarsimasut, matumani suliami illua'tungiusup isumaanik tusarniaaneq an-
nertusisaq ilanngullugu eqqarsaatigalugu, oqgaaseqaateqarsinnaatitaaneq aamma
tunngavilersuisarneq naammagittaalliuuteqarnissamullu periarfissamik ilitsersuisar-
neq pillugu malittarisassat oqartussaasup suliamik suliarinninnerani malinneqas-
sasut.

Mianersoqqussut aammattaaq - uppernarsaasersuineq eqqarsaatigalugu aamma na-
nertuisuusumik aalajangiineq pineqgarmat mianersoqquneqartoq eqqarsaatigalugu -
ingerlatsinermi ileqqorissaarnermik tunngavegarneq tunngavigalugu allakkatigoor-
tuusariaqarpoq, aamma tak. qulaani immikkoortup 1.2.1.1-ip naggataani oqaatigine-
qartut.

1.3.1.1. Suliami illua'tungiusup isumaanik tusarniaaneq

1.3.1.1.1. Ingerlatsineq pillugu inatsiseqartitsinermi malittarisassat nalinginnaasut

Suliassat suliarinegartarnerat pillugu inatsimmi § 19-imit makku erserput:
"§ 19. Suliassami (illuatungiulluni) peqataasoq paasissutissanik aalajangersimasunik suli-
assami pisimasuinnut tunngasunik oqartussaasut pigisaqarnerannik ilisimasagarsorinan-
ngippat aalajangiisoqassanngilaq peqataasoq taanna paasissutissanik tamakkuninnga ogar-
tussaasunit ilisimatinneqgartinnagu oqaaseqaateqarnissaanullu periarfissinneqartinnagu.
Aalajangigarli taanna aatsaat atortuussaaq paasissutissat peqataasumut tassunga iluaqu-
taasussaassanngippata suliallu aalajangiiffiginissaanut annertuumik pingaaruteqgarpata.
(..)"

Imm. 2-mi aalajangersagaq pisuni sorlerni imm. I-ip saneqqunneqarsinnaanera

eqqarsaatigalugu sukumiisuuvoq. Taakku arlaannaalluunniit suliami matumani ator-

neqarsinnaanngilaq.

§ 19 tassaavoq suliassat suliarineqartarnerat pillugu inatsimmi innarlitsaaliinissamik

aalajangersakkat ilaat ataaseq, tamannalu uniogqutinneqarpat aalajangiineq kukku-

nermit sunnerneqarsimasoq taamalu atuussinnaassuseqanngitsoq ilimagineqartar-

poq, kukkuneq suliap suliarineqarnerani inerniliinermut sunniuteqarsimanngitsoq

oqartussaasup uppernarsarsinnaanngippagu.

Suliani naalasseriitsuliornerit pillugit aalajangiinernut tunngasuni § 19 suliami il-
lua'tungiusup isumaanik tusarniaanissamut annertusisamik pisussaaffeqarnermit i-
natsisikkut aalajangersagaanngitsumit ikorfartorneqarpogq, taannalu malillugu sulia-
mi illua'tungiusoq suliami pissusiviusuinnaat pinnagit aammali suliami inatsiseqar-
titsinikkut tunngavigisaq pillugu isumaanik tusarniaavigineqartussaavoq. Tamatuma
manna nassataraa, tassalu oqartussaasup atorfeqartitaasoq suliamik paasinnikkallar-
nerminik nassuiaateqarfigissagaa, matumani pissusiviusunik inatsiseqartitsinikkut na-
liliinneq kiisalu oqartussaasup uppernarsaatinik naliliinera (-ri) ilanngullugit eqqar-
saatigalugit, suliaq uppernarsaasersuineq pillugu apeqqutinik imaqgarpat. Nassuiaat
taanna aallaavittut allakkatigoortuusariagarpoq.

1.3.1.1.2. Kommunip sulisogarnermik ingerlatseriaasia

Kommunip sulisui pillugit naammagittaalliuutit suliarineqarneranni periaaseq suna

malinnegassasoq K Kommunip sulisogarnermik ingerlatseriaasianit erserpoq, kom-

munillu allakkani 6. juli 2007-imeersuni oqaatigaa sulisoqarnermik ingerlatseriaatsip

taassuma malinneqartarnera kommunip ileqqorigaa.

Periaaseq taanna allaaserineqarsimasoq suliassat suliarineqartarnerat pillugu inat-

simmi suliami illua'tungiusumut pisinnaatitaaffiliussanit annertunerusunik suliami il-

lua'tungiusumut pisinnaatitaaffiliivoq, tassami sulisoqarnermik ingerlatseriaatsimi

makku aalajangersarneqarmata:

i. Sulisoq naammagittaalliuutip imarisaanik ilisimatinneqgassasoq, suliarlu pillugu
oqaaseqaateqarnissaminut periarfissaqartinneqassasoq,

ii. naammagittaalliuut tunuartinneqassanersoq tamatuma kingornatigut naliliisoqas-
sasoq. Naammagittaalliuut tunuartinneqanngippat sulisumut ganoq kingunegar-

titsisoqarnissaa inassuteqaatigineqassaaq, tamannalu sulisumut ilisimatitsissutigi-
neqassalluni, aamma

iii. sulisoq tamatuma kingornatigut suliami inaarutaasumik aalajangiisogannginnera-
ni ogaaseqaateqarnissaminut periarfisseqqinneqassasoq.

Taamaalilluni periaatsip taassuma manna nassataraa, tassalu sulisoq suliap aallar-
tinnegarneraniilli naammagittaallivut pillugu oqaaseqaateqarnissaminut periarfis-
saqartinneqassasoq tamatumalu kingornatigut ingerlatsineq pillugu inatsiseqartitsi-
neq pillugu malittarisassat tunngavigalugit isummaminik tusarniaavigineqassasoq,
tak. qulaani oqaatiginegartut.

Pisinnaatitaaffiup taamatut ittup suliassat suliarineqartarnerat pillugu inatsimmi su-
liami illua'tungiusup isumaanik tusarniaasarneq pillugu malittarisassat taarsersin-
naanngilai, tassami taanna suliami illua'tungiusup aalajangiinissamut tunngaviusumit
tamarmiusumit suliassat suliarineqartarnerat pillugu inatsimmi § 19-imi pineqartumit
allaasumik tunngaveqarluni oqaaseqaateqarnissaanut pisinnaatitsimmat.

Suliassat suliarineqartarnerat pillugu inatsit annikinnerpaaffissat pillugit inatsisaa-
voq. Tassa illua'tungaatigut imaappoq tusarniaanerup ingerlanneqarnerata suliassat
suliarineqartarnerat pillugu inatsimmi piumasaqaataasut minnerpaaffiatigut eqqor-
tissimassagai. lllua'tungaatigut imaappoq tusarniaaneq pillugu immikkut aalajanger-
sakkat suliassat suliarineqartarnerat pillugu inatsimmi piumasaqaataasunit annertu-
nerusunik pisinnaatitaaffiliisut aamma malinneqgartussaasut™. Matumani assersuuti-
tut immikkut inatsit imaluunniit allaffissornikkut aqutsinermi ileqquusutut periaaseq
pineqarsinnaavoq.

Malittarisassat Inatsisartut inatsisaatigut aalajangersarneqarsimasut kommunimi i-
leqquusutut periaatsikkut aamma saneqqunneqarsinnaanngillat.

Taamaalilluni pineqartoq tassaavoq kommunip sulisoqarnermik ingerlatseriaasiani
tusarniaasarneq pillugu malittarisassaq malittarisassat pinngitsooratik malinnegar-
tussat saniatigut atuuttoq.

Allaffissornikkut aqutsinermi ileqquusutut periaaseq saneqqunnegarsinnaanngilag,
ataatsimut suliamullu attuumassuteqartumik ileqquusutut periaatsip allanngortinne-
qarnera imaluunniit ataasiartumik tunngavilersorluagaasumillu saneqqutsineq pine-

qganngippat.

1.3.1.2. Tunngavilersuineq

Allakkatigut aalajangiinernik tunngavilersuisarneq pillugu malittarisassat suliassat
suliarineqartarnerat pillugu inatsimmi §§-ini 22-miillutillu 24-miipput:
"§ 22. Aalajangiineq allakkatigut nalunaarutigineqaruni aalajangiinermut tunngaviusumik
ilagartinneqassaagq, suliami peqataasumut tassunga tapersiisuulluinnanngikkuni."”

"§ 24. Aalajangiinermut tunngaviusumik nalunaarummi innersuussutigineqassapput inat-
sisini maleruaqqusat aalajangiinermi tunngavigineqartut. Maleruaqqusat tamakku malillu-

44) Danmarkimi ingerlatsineq pillugu inatsiseqartitsinermi apeqqut tamatuma pissuseqataa pillugu una takuuk:

Hans Gammeltoft-Hansen il.il., "Forvaltningsret”, 2003-mi aappassaanik nagitertitaq, qupperneq 512.

git aalajangiineq oqartussaasuni sulisut isumaannik tunngaveqarpat tunngaviusumik nalu-
naarummi taaneqgassapputtaaq pissutaasut pingaarnerusut isummat tamakkua atornerannut
aalajangiisuunerusut.

Imm. 2. Tunngaviusumik nalunaarummi pisariaqarpat naatsumik erseqqissarneqassapput-
taaq paasissutissat suliami pissusiviusunut tunngasut aalajangiinermi annertuumik pingaar-
tinneqartut.

Imm. 3. Tunngaviusumik nalunaarutip imarisai killiliiffigineqarsinnaapput suliami peqataa-
sup tamakkununnga ilisimasaqarnini nammineq iluaqutigiumallugu atuiumasinnaanerminik
soqutiginninnera inuk taanna nammineq eqqarsaatigalugu imaluunniit inuinnaat allat pisor-

talluunniit soqutigissat pissutiginerullugit minnerutittariagartutut isumaqarfiginarpat, tak. §
15"

Tunngavilersuinissamik piumasaqaat taamatuttaaq tassaavoq innarlitsaaliinissaq pil-
lugu aalajangersagagq, taamaattuuneralu pissutigalugu tunngavilersuinissamik piu-
masaqaatip malinneqannginnera aalajangiinerup atuussinnaassuseqannginneranik
nassatagarsinnaavoq, tunngavilersuisimannginneq pineqartumi sunniuteqarsiman-
ngitsoq uppernarsarneqarsinnaanngippat.

1.3.2. Uanga naliliinera

1.3.2.1. Suliami illua'tungiusup isumaanik tusarniaaneq

A-p mianersoqqussummik 21. august 2006-imi tunniussinerup nalaani naammagit-
taalliuutip imarisaa ilisimanngilaa, taannalu pillugu ogaaseqaateqarnissaminut pe-
riarfissinneqarani. Naammagittaalliuut pineqartumut akornusiisuuvoq, taamaattuu-
ninilu pissutigalugu suliap aalajangiivigineqarneranut annertuumik sunniuteqarluni.

Taamaattumik K Kommuni mianersoqqussummik tunniussisoqassasoq aalajangiin-
nginnermini A suliami illua'tungiusutut isumaanik tusarniaavigissallugu pisussaaffe-
qarsimavogq, tak. suliassat suliarineqartarnerat pillugu inatsimmi § 19 suliami il-
lua'tungiusup isumaanik tusarniaanissamut annertusisamik pisussaaffeqarnermit
ikorfartorneqartoq.

K Kommunilli uannut akissummini 6. juli 2007-imeersumi oqaatigaa kommunip sulia-
mi illua'tungiusup isumaanik tusarniaasarnerani ileqquusutut periaaseq kommunimi
sulisogarnermik ingerlatseriaatsimi "Sulisut pillugit naammagittaalliuutit suliarine-
qarneranni tunaartarisassat"-ni immikkoortup 18-ip kiisalu suliassat suliarinegar-
tarnerat pillugu inatsisip Naalakkersuisullu taanna pillugu ilitsersuusiaata nassatari-
gaat.

Kommunip peqatigitillugu oqaatigaa A suliami illua'tungiusup isumaanik tusarniaa-
soqariinngitsoq mianersoqqussummik tunineqarsimasoq, taamatullu kommunip nas-
suerutigalugu (sulisup naammagittaalliuutigineqartup oqaaseqaateqarsinnaatitaane-
ra pillugu) nammineq tunaartarisassani malinneqarsimanngitsoq. Kommuni akissum-
mini suliamik suliarinnissimanerup aamma malittarisassat taakku imminnut naaper-
tuussimannginnerat pillugu oqaaseqaatinik saqqummiussinngilaq. Kommuni suliso-
qarnermik ingerlatseriaaseq eqqarsaatigalugu nammineq ileqquusutut periaatsimi sa-

neqqunneqarsimaneranut tunngavilersuummik suliamut attuumassuteqartumik taa-
saqgarsimanngilagq.

Kommunip nammineq paasissutissiissutaanut uiggiullugu isumaqarpunga kommunip
suliamik suliarinninnera suliassat suliarineqartarnerat pillugu inatsimmi suliami il-
lua'tungiusup isumaanik tusarniaasarneq pillugu malittarisassanut suliamilu il-
lua'tungiusup isumaanik tusarniaanissamut annertusisamik pisussaaffeqarnermut
imaluunniit kommunip sulisoqarnermik ingerlatseriaasia eqqarsaatigalugu nammineq
ileqquusutut periaasianut naapertuuttuusimanngitsoq.

Tamatumunnga peqatigitillugu uanga paasinninnera unaavoq K Kommuni kukkuner-
mik A-p uannut naammagittaalliunnginnerani aaqqiinissaminut pissutissaqarsimasoq,
tassami P.L.P.-p, A-p uiatalu B-p suliami illua'tungiusutut isumaannik tusaarniaa-
soqarsimannginnera kommunimut malugeqquneqarsimammat.

Suliami illua'tungiusup isumaanik tusarniaasoqarsimannginnera kommunillu kukku-
nermik aaqqiisimannginnera isorisarialerujussuartut isigaakka.

1.3.2.2. Tunngavilersuineq

A aalajangiinermik allakkatigut 28. aamma 30. august 2006-imeersutigut nalunaarfi-
gineqgarpoq. Taakku tunngavilersuummik imaqartussaasimagaluarput, tak. suliassat
suliarineqartarnerat pillugu inatsimmi § 22.

Mianersogqussut pineqartillugu aalajangiinerup imarisaa tassungalu tunngavilersuut
imminnut kaputartuutingaatsiartarput, tassami pisoq pisulluunniit suut pissutigalugit
mianersoqqussuteqartogarneranik paasissutissat mianersoqqussutip imarisaani aam-
ma tassunga tunngavilersuummi ilaasarmata.

Qulaani immikkoortumi 1.2.2.1-imi oqaatiginegartutut mianersoqqussummi oqaatigi-
neqarpoq mianersoqqusisoqartoq "sulinerup nalaani (...-mut ) ilumoorfiginninngitsu-
mik taamatut pissusilersorsimaneq" pissutigalugu.

Uanga naliliinera unaavoq tunngavilersuut taanna suliassat suliarineqartarnerat pil-
lugu inatsimmi § 24, imm. 1-imi aamma imm. 2-mi missiliuussinermut tunuliaqutaasoq
aamma paasissutissarpiaat pingaartillugit isiginiarneqarsimasut pillugit nassuiaa-
soqarnissaanik piumasaqaammik eqqortitsisuunngitsoq.

Tamatumani manna isiginiarpara, tassalu missingiussinermut tunuliaqutaasoq eqqaa-
neqarsimanngilluinnartoq, mianersoqqussummilu pisut ingerlasimanerat eqqaane-
qarsimanngitsoq, taamaallaalli kommunip nammineq tamatuminnga naliliinera eq-
qaaneqarsimalluni.

Tassanissaaq uanga paasinninnera unaavoq kommuni kukkunermik A-p uannut naam-
magittaalliunnginnerani aaqqiinissaminut pissutissaqarsimasoq, taamaattumillu tun-
ngavilersuisimannginneq kukkunermillu aaqqiisimannginneq isorisarialerujussuartut
isigaakka.

1.3.2.3. Kommunip suliamik suliarinninnera pillugu eqikkaalluni ogaaseqaatit

Suliap suliarineqarnerani K Kommunip annertuunik kukkussuteqarsimanera eqikkaal-
lunga isorisarialerujussuartut isigaara.

Aammattaaq kommunip aalajangiinermik malittarisassat taaneqgartut malinnagit pisi-
masumik aalajangiusimanninnera kukkunernillu kommunip, naak taamaaliornissamut
pissutissaqaraluarluni, nammineq suliniuteqarnermigut imaluunniit aningaasaqar-
nermut ataatsimiititaliap suliamik suliarinninneratigut aaqqiiniarsimannginnera iso-
risarialerujussuartut isigaakka.

Uanga paasinninnera unaavoq K Kommunip suliamik suliarinninnerani amigaatit
aalajangiinerup atuussinnaassuseqarneranik nalornissutiginnilersitsisuusut.

2. Kommunip suliamik suliarinninnerminik uppernarsaasersuinera

2.1. Paasitinnegarsinnaatitaaneq pillugu inatsit tunngavigalugu allattuisussaatitaa-
neq, kommunip mianersoqqussummik tunniussineq pillugu nassuiaataa

A mianersoqqussummik K Kommunimi sulisoqarnermut siunnersortimit 21. august
2006-imi ataatsimeeqatigineqarnermini tunineqarpoq. Ataatsimiinneq taanna pillugu
immikkut allakkiamik kommunip suliami allagaataani nassaassaqanngilaq.

Suliami tassani 31. august 2006-imi ataatsimiittogaqqippoq. Ataatsimiinneq taanna
pillugu allakkiortogarsimanersoq paasissutissanik aamma nassaassaqanngilaq.
Tassani taamaallaat ilaavoq P.1.P.-p sinniisaata imaqarniliaa. Imaqarniliaq taanna 4.
september 2006-imi ullulerneqarsimavoq.

Ataatsimiinnerilli marluk taakku kommunip mianersoqqussummik tunniussineq pil-
lugu nassuiaataani ullulerneqarsimanngitsumi annertunerusumik annikinnerusumil-
luunniit eqqaaneqarsimapput, taannali kingusinnerusukkut suliarineqarsimasutut i-
sikkogarpog®.

Taamaattumik allakkanni 26. februar 2007-imeersuni kommuni ginnuigaara paasitin-
neqarsinnaatitaaneq pillugu inatsimmi § 6 tunngavigalugu allattuisussaatitaanermini

ileqquusutut periaatsini pillugu nassuiaateqaqqullugu.

Kommuni akissummini 6. juli 2007-imeersuni tamanna pillugu nassuiaateqarsiman-
ngilagq.

Paasitinnegarsinnaatitaaneq pillugu inatsimmi § 6-imit makku erserput:

"§ 6. Suliami ingerlatsinermut oqartussaasunit aalajangiiffigineqartussani ogartussaq paa-
sissutissanik suliassamut tunngassuteqarluinnartumik suliassap aalajangiiffigineqarnissaa-
nut pingaaruteqartunik oqaasiinnakkut pissarsisoq, paasissutissanilluunniit taamaattunik
allatut iliorluni paasisaqartoq paasissutissat taakku imaat pillugit allakkiussaaq. Taamaat-

45) Mianersoqqussummik tunniussineq pillugu nassuiaammit erserpoq A P.I.P.-mut ilaasortaajunnaarsimasoq,
tamannalu suliami allagaatit malillugit kommunip aatsaat P.I.P.-p tamanna pillugu faxikkut nassiussaati-
gut 18. september 2006-imeersukkut paasisimavaa. Taamaattumik manna tunngaviutippara, tassalu allak-

kiaq taanna aatsaat ullup taassuma kingornatigut suliarineqarsimasoq.

torli paasissutissat taakku suliassap allakkiartaasa ilaanni takuneqarsinnaappata tamanna
atuutinngilagq.”
Allattuisussaatitaaneq suliami pissusiviusut pillugit paasissutissanut tamanut suliami
allagaatinit erseriinngitsunut atuuppoq, paasissutissat ganoq iliorluni suliami pissar-
siarineqarsimanerat apeqqutaatinnagu.

Taamaalilluni allattuisussaatitaanermi paasissutissat, ogartussami taannaasumi o-
qaasiinnartigut paarlaateqatigiinneqartut, soorlu sulisut akornanni, imaluunniit paa-
sissutissat kommunalbestyrelsip kommunimiluunniit ataatsimiititaliat ataatsimiinneri-
ni sagqummertut aamma pineqarput.

Paasissutissap allattuisussaatitaanermi pineqartunut ilaatinneqarnissaani aalajangii-
suuvoq paasissutissaq suliap uppernarsaasersorneqarneranut ilassutaasutut isik-
koqarnera imaluunniit suliami pissutsinik atuuttunik ilaatigut ersarinnerulersitsiniar-
luni pissarsiarineqarnersoq. Taamaattumik allattuisussaatitaanermi paasissutissat pi-
sumut isummernernik inunnit ataasiakkaanit sunnerneqarsimasunik imaqartut aamma
pineqgartunut ilaatinneqarsinnaapput, naliliineq taamaattoq suliap paasissutissarta-
lersorneqarneranut pingaaruteqarpat.

Allattuisussaatitaanermik eqqortitsinerup manna qulakkeerpaa, tassalu ingerlatsiviup
suliaani illua’tungeriit suliami paasissutissanik pissarsinissaminnut periarfissaqarne-
rat. Taamatuttaaq ingerlatsivimmi oqartussaasumut namminermut pingaartuuvoq ki-
ngusinnerusukkut paasissallugu paasissutissaviusut, aalajangiinermi tunngavimmut
ilaasut sorliit pineqarnersut, soorlu suliaqg naammagittaalliuutigineqarpat, imaluun-
niit suliaq eqqortumik suliarineqarsimanersoq isumaliutersuutigineqarpat.

Aammattaaq oqaatigaara ingerlatsinermi ileqgqorissaarnerup nassatarigaa oqgartus-
saasup — suliap aalajangiiffigineqartussap pineqarnera apeqqutaatinnagu — suliami
iliuuserineqartut suliap suliarineqarneranut annertuumik pingaaruteqgartut allattor-
nissaat isumagissagaa. Tamatuma manna nassataraa, tassalu suliami illua'tungiusoq
oqarasuaatikkut nukingisaarisimappat tamatuma suliami aamma allanneqartariagar-
nera.

Uanga paasinninnera unaavoq paasissutissat ataatsimiinnerni marlunni taakkunani
sagqummertut suliami allagaatinit erseqqissumik takunegarsinnaanngitsut. Aammat-
taaq ataatsimiinnermi illua'tungeriit ganoq isumagqatigiissuteqarsimanerat pillugu as-
sigiinngitsunik paasinnittogarsimasutut ippoq, matumani mianersoqqussut tunniunne-
qartoq allakkatigut nassiunneqassanersoq ilanngullugu eqqarsaatigalugu.

Suliap ingerlasimanera pillugu allakkiaq qaqugu suliarineqassasoq nalinginnaasumik
malittarisassaqanngilaq, kingusinnerusukkulli - nalinginnaasumik uppernarsaaser-
suinermi - nalornisoortoqarpat allakkiap pisut gaangiuterujussuareerneranni suliari-
neqarsimannginnera oqartussaasumut ajoqusiisuulersinnaavoq. Taamaattumik allak-
kiaq pisoqgarnerata kingornatigut sapinngisamik pilertornerpaamik suliarineqartaria-
qgarpoq, pisimasup eqqaamalluarneqarnerani.

Tamatuma kingornatigut isumaqarpunga paasissutissat pineqartut kommunip siusin-
nerusujussuakkut allattorsimasariaqaraluarai.

Isumagqarpungattaaq kommunip ileqquusutut periaatsini pillugu apeqquteqaatinnut
nassuiaateqarsimannginnera naammaginanngitsorujussuusoq.

2.1.1. Kommunip nassuiaataata ilusilersorneqarnera

Nassuiaatip ullulerneqarsimannginnera atsiorneqgarsimannginneralu eqqarsaatigalu-
git uanga paasinninnera unaavoq allagaatit allaffiup iluinnaani atorneqartussat (al-
lakkiat, nassuiaatit assigisaallu) ganga kimillu suliarineqarsimanerat aamma takune-
qarsinnaasariaqartoq.

Tamatumunnga makku pissutaapput, tassa kukkussuteqartoqarsimappat oqartussaa-
sup kukkunermut suliatigut akisussaanermik kingusinnerusukkut inissiinissaminut pe-
riarfissaqartussaanera, innuttaasup allagaatinik paasitinneqarnermini allagaatip
pinngoqqaarfianik takusaqarsinnaasussaanera, matumani allakkiamik suliarinnittup
suliamik suliarinninnermi peqataasinnaassuseqarsimannginneranik misissuisinnaa-
nera ilanngullugu eqqaarsaatigalugu, kiisalu allagaatip atsiorneqgarsimanerata kuk-
kunernut peqquserluuteqgarniarnernullu isumannaallisaataasinnaanera.

K Kommunip mianersoqqussummik tunniussineq pillugu nassuiaataata qanga kimillu
suliarineqarsimanerata takuneqarsinnaannginnera tamatuma kingornatigut pitsaan-
ngitsutut isigaara.

2.2. Kommunip mappiutaata allagaatinik imallip imarisai

Kommunip mianersoqqussummik tunniussineq pillugu nassuiaataani oqaaseqatigiit
imaattut ilaapput:
"Mianersoqqussutip tunniunneqarnerani ilanngussatut oqaatigineqartut kukkunikkut
ilanngunneqarsimanngillat.” (Atorfeqarfimmi nutsigaavoq)
llanngussat suut pineqarnerat nassuiaammi oqaatigineqanngimmat kommuni allak-
kanni 26. februar 2006-imeersuni ginnuigaara tamanna pillugu paasissutisseeqqul-
lugu.
Kommunip akissummini 6. juli 2006-imeersumi taamaallaat ogaatigaa:
"llanngussatut amigaatigineqartut suunerat ataatigut atsiortut ajoraluartumik akisinnaan-
ngilaat." (Atorfeqarfimmi nutsigaavoq)
Suliami allagaatit suussusersineqarsinnaanerat pingaartuuvoq, taamaalilluni suliap
ingerlasimaneranik uppernarsaasinnaanermik oqartussaasoq pisussaaffimminik
eqqortitsisinnaaqqullugu.
Suliamik uppernarsaasersuisimannginnerup aammattaaq manna nassataraa, tassalu
suliap misissorneqarnerani suliap imminut ataqatigiinneqarnerata paasiuminaanne-
ra. Tamanna allagaatinik paasitinneqarnerinnarmi atuutinngilaq, aammali taamatut-
taaq kommunip atorfeqartitaasa suliamik pineqartumik suliarinninnerani atuulluni.

Suliami ilanngussat pillugit paasissutissat kommunip suussusersinnaanngisaasa ilaa-
nerat pitsaanngitsutut isigaara.

3. B-p naammagittaalliuutaata akineqgarsimannginnera

A-p uannut naammagittaallivummini 25. november 2006-imeersumi oqaatigaa B-p
kommunimut ornigulluni ullog taanna saaffiginninnermini kommunip sulisoqarnermut
siunnersortaanit pineqarnini pillugu naammagittaallivutaa kommunip akisimanngik-
kaa.

K Kommuni allakkanni 26. februar 2007-imeersuni ilaatigut ginnuigaara B-p naam-
magittaalliuutaa suliarineqarsimanersoq paasissutissiissutigeqqullugu.

Kommunip uannut allakkamini 6. juli 2007-imeersuni oqaatigaa B-p naammagittaal-
liuutaa akineqarsimanngitsoq, naak piffissap tamatuma nalaani naammagittaalliuutip
kommunimit tiguneqarneranit gaammatit qulit sinnerlugit ingerlareersimagaluartut.

Tamanna pillugu paasissutissanik kommunip suliami allagaataani peganngimmat
kommuni naammagittaallivummut tassunga atatillugu suliamik suliarinnissimanngit-
soq tunngaviutittariaqarpara.

Oqaatigaara innuttaasoq pisortani oqartussaasumut saaffiginnittoq saaffiginnissum-
minut akinegartussaasoq, oqgartussaasup suliamik suliarinninnerata ganoq inerniler-
neqarumaarnera apeqqutaatinnagu.

Suliassat suliarineqartarnerat pillugu inatsit piffissaq ogartussaasup suliamik sulia-
rinninnermut atortagaa pillugu malittarisassanik imaganngilaq. Taamaattorli suliat
pisariaqarneratut pilertortigisumik suliarineqartarnissaat piumasaqaataavoq.

Piffissap suliamik suliarinninnermut atorneqartup sivisussusia akuerineqarsinnaasoq
suliaq illersorneqarsinnaasumik paasissutissartalersorneqassappat iliuuseqarnerit
qganoq amerlatigisut pisariagarnersut, iliuuseqarniarnernut akornutissaviusunik piu-
soqarnersoq, misissuinerit piffissaajarnartut pisariaqartinneqarnersut, suliaq qanoq
ittuussutsi malillugu nukinginnartuunersoq aamma oqartussaasup nukissaasa sulias-
saasalu akornanni pissutsinik naliliinikkut nassaarinegassaagq.

Tamatumunnga atatillugu kommunimut Kalaallit Nunaanni Namminersornerullutik
Oqartussani Inatsisileriffiup suliassat suliarineqartarnerat pillugu inatsit pillugu ilit-
sersuusiaani december 1994-imeersumi immikkoortut 204-mit 206-imut malugeq-
quakka.

Aammattaaq ukiut siusinnerusut pillugit ukiumoortumik nalunaarutinni tamani sulia-
nik pilertortumik suliarinnittarneq pillugu oqaaseqaateqartarpunga. Assersuutitut
2000-imi ukiumoortumik nalunaarutinni quppernerit 206 tulliilu, 2001-imi ukiumoor-
tumik nalunaarutinni quppernerit 255 tulliilu, 2002-mi ukiumoortumik nalunaarutinni
quppernerit 479 tulliilu, 2003-mi ukiumoortumik nalunaarutinni quppernerit 211 tul-
liilu, 2004-mi ukiumoortumik nalunaarutinni quppernerit 135 tulliilu, 2005-imi ukiu-
moortumik nalunarutinni quppernerit 72 tulliilu kiisalu 2006-imi ukiumoortumik nalu-
naarutinni quppernerit 215 tulliilu innersuussutigaakka (quppernerit taaneqartut ta-
marmik nalunaarutip kalaallisuuanut innersuussisuupput).

Uanga paasinninnera aammattaaq unaavoq B-p naammagittaalliuutaanik suliarin-
ninneq nukissanik annertuunik atuiffiusimanavianngikkaluartoq, taamatuttaarlu su-
liap illersorneqarsinnaasumik paasissutissartalersorneqarnera suliamik annertuumik

iliuuseqarfiusimasussaanngikkaluartoq. Naammagittaalliuutip piffissami sivisuneru-
sumi suliarineqarnissaa K Kommunip naatsorsuutigiguniuk naammagittaalliuutip ti-
guneqarnera suliarineqarniarneralu kommunip piffissap naammaginartumik sivisus-
susillip iluani B-mut uppernarsarsimasinnaagaluarpaa.

B-p naammagittaalliuutaata suliarinegarani sivikinnerpaamik qaammatini qulini
kommunimit uninngatinneqarsimanera isorisarialerujussuartut matuma kingornatigut
isigaara, inassuteqaatigaaralu naammagittaalliuut K Kommunip pilertornerpaamik
suliarissagaa.

Kommuni tamatumunnga peqatigitillugu ginnuigaara suliamik suliarinninnerup qa-
noq inernilerneqarnera uannut nalunaarutigeqqullugu.

Inassuteqaatigaarattaaqg K Kommuni periaatsinik innuttaasut saaffiginnissutaasa pif-
fissami naammaginanngitsumik sivisuallaami suliarineqaratik uninngatiinnarne-
qartannginnissaannik qulakkeerinnittunik atulersitsissasoq.

4. Egikkaaneq

4.1. Mianersoqqussut

Mianersogqussutip imarisaa eqqarsaatigalugu immikkoortumi 1.2.2.1-imi oqaatigaa-
ra mianersoqqussutip tunniunnegartup imarisaa ima erseqqarlutsigalunilu nalor-
ninartigisutut isigigiga aalajangiineq ataasiartumik uparuaanertuinnaq pineqgaatissii-
nertuunngitsutut A-mut inatsiseqartitsinikkut sunniuteqanngitsutut isigigiga, tassami
atorfinitsitsisarneq ingerlatsinerlu pillugit inatsiseqartitsinerit tunngavigalugit aala-
jangiineq taanna mianersoqqussutitut isigineqassaguni piumasaqaatinik eqqortitsi-
suunngimmat.

Tamanna atuuppoq aalajangiinerup atuussinnaassuseqarnera atuussinnaassuse-
qannginneraluunniit apeqqutaatinnagu.

K Kommunip aalajangiinerup pisunut naapertuuttuuneranik isumaliutersuutiginnissi-
mannginnera immikkoortumi 1.2.2.2-mi isorisariaqartutut isigaara.

Aammattaaq immikkoortumi 1.2.1.1-imi kommunip sulisogarnermi ingerlatseriaasiani
immikkoortoq 10.4.1 (sulisup naammaginanngitsumik sulinini pissutigalugu soraar-
sinneqarsinnaalinnginnermini allakkatigut ikinnerpaamik ataasiarluni uparuaasogar-
simanissaa) eqqarsaatigalugu isumaqarpunga malittarisassaq taanna inatsisitigut
sunniuteqanngitsogq.

Malittarisassanik kommunip iluinnaani atortunik ingerlatsinermi missiliuussisarner-
mut atuuttunik uniogqutitsisunik kommunip aalajangersaasimanera tamatumunnga
atatillugu isorisariaqartutut isigaara.

Kommuni mianersoqqussutinik sakkortusiartuaartunik atuisarnersoq apeqquteqaatin-
nut K Kommunip akissuteqarsimannginnera tamatumunnga peqatigitillugu naamma-
ginanngitsorujussuartut isigaara.

Kommunip suliamik suliarinninnera eqqarsaatigalugu immikkoortumi 1.3.2.1-imi isu-
maqgarpunga manna isorisarialerujussuusoq, tassalu kommunip suliami illua'tungiu-
sup isumaanik tusarniaasarnermi suliassat suliarineqartarnerat pillugu inatsimmi ma-

littarisassanik, suliami illua'tungiusup isumaanik annertusisamik tusarniaanissamut
inatsisitigut aalajangersagaanngitsumik imaluunniit sulisogarnermik ingerlatseriaat-
simini nammineq ileqquusutut periaatsiminik malinnissimannginnera, kommunillu
kukkunernik kingusinnerusukkut aaqqiisimannginnera, naak kommuni taamaaliornis-
saminut pissutissaqarsimagaluartoq.

Immikkoortumi 1.3.2.2.-mi manna isorisariaqartutut isigaara, tassalu kommunip aala-
jangiinermini amigartumik tunngavilersuisimanera.

Eqikkaallunga isumaqarpunga pisunut naapertuuttumik iliuuseqartarnermik tunnga-
vik aamma sulianik suliarinnittarneq pillugu malittarisassat eqqarsaatigalugit ami-
gaatit imaattut - aalajangiinerup imarisani malillugu inatsiseqartitsinikkut sunniutai
pillugit apeqqutip saniatigut - aalajangiinerup atuussinnaassuseqarnera nalorninar-
luni.

4.2. Kommunip suliamik uppernarsaasersuinera

Immikkoortumi 2.1-imi manna isorisariaqartutut isigaara, tassalu K Kommunip paa-
sitinneqarsinnaatitaaneq pillugu inatsimmi allattuisussaatitaaneq pillugu § 6-imi ma-
littarisassanik malinnissimannginnera.

Tamatumunnga peqatigitillugu isumaqgarpunga kommunip periaatsini pillugu apeq-
quteqaatinnut akissuteqarsimannginnera naammaginanngitsorujussuusoq.
Tamatumunnga peqatigitillugu uanga paasinninnera unaavoq kommunip mianer-
soqqussummik tunniussineq pillugu nassuiaataa - minnerunngitsumik uppernarsaa-
sersuinermut nakkutilliinermullu tunngasut pissutigalugit - ullulerneqarsimasariaqa-
raluartoq atsiorneqarsimasariaqaraluarlunilu, allagaatip allaffiup iluinnaani atugas-
sap pineqarnera apeqqutaatinnagu.

Taamaattumik immikkoortumi 2.1.1-imi manna pitsaanngitsutut isigaara, tassalu
kommunip mianersogqussummik tunniussineq pillugu nassuiaataani nassuiaatip qa-
nga kimillu suliarineqarsimanerata takunegarsinnaannginnera.

Immikkoortumi 2.2-mi manna pitsaanngitsutut isigaara, tassalu suliami ilanngussat
suussusersineqarsinnaanngitsut eqgaaneqarsimanerat.

4.3 B-p naammagittaalliuutaa

Kommunimi sulisut ilaat pillugu naammagittaalliuutip tiguneqarnera K Kommunip
akisimanngimmagu tiguneqgarneraluunniit uppernarsarsimanngimmagu B-llu naam-
magittaalliuutaata suliarineqgarnerani sivikinnerpaamik gaammatini qulini kommuni-
mit uninngatinnegarsimanera isorisarialerujussuartut isigaakka.

4.4. Inassutegaatit

Qulaani taaneqartut tunngavigalugit makku inassuteqaatigaakka:

1) Suliaq A-p mianersoqqussummik tunineqarneranut tunngasoq K Kommunip sulia-
reqqissagaa, tamatumanilu pisunut naapertuuttumik iliuuseqartarnissamik suliami-
lu illua'tungiusup isumaanik tusarniaanermi tunngavilersuinermilu piumasaqaatit
eqqortinneqarnissaat isumagissagaa, suliarinneqqinnerullu kingornatigut mianer-

soqqussummik tunniussisoqassappat erseqqissuutitsinissamik paatsoorneqarsin-
naasuunnginnissamillu piumasaqaatit eqqortinnegarnissaat aamma isumagissa-
gaa. Kommuni ginnuigaara tamatuma ganoq inernilerneqarneranik nalunaarfigeq-
qullunga.

2) Kommuni periaatsinik ogartussaanermik atortitsinermi pisunut naapertuuttumik i-
liuuseqartarnermik qulakkeerisunik atuilissasoq, pisunullu naapertuuttumik iliuu-
seqarnermik ogimaalutaasimaneq kommunip aalajangiinerini takunegarsinnaalis-
sasoq.

3) Kommuni mianersoqqussutinik sakkortusiartuaartunik atuisarpat pisuni ataasiak-
kaani tamani mianersoqqussutip sorliup pineqgarnerata siunissami erseqqissumik
takuneqarsinnaasarnissaa kommunip isumagissagaa.

4) Kommunip sulisogarnermik ingerlatseriaatsini ingerlatsineq pillugu inatsiseqartit-
sinermi malittarisassanut naapertuuttunngortillugu naleqqussassagaa. Kommuni
ginnuigaara ganoq iliuuseqartogarneranik nalunaarfigeqqullunga.

5) Kommuni periaatsinik paasitinneqarsinnaatitaaneq pillugu inatsimmi allattuisus-
saatitaaneq pillugu malittarisassap aamma suliamik uppernarsaasersuisarneq pil-
lugu malittarisassat nalinginnaasut malinneqarnissaannik qulakkeerisunik atuilis-
sasoq.

6) Allagaatip pinngoqqaarfiata tassani erseqqissumik takuneqarsinnaanera kommu-
nip siunissami eqqumaffigissagaa.

7) Kommuni periaatsinik allagaatit suliamik suliarinninnermi ilaatinneqartut sukkul-
luunniit nanineqarsinnaanerannik qulakkeerisunik atuilissasoq.

8) B-p naammagittaalliuutaa kommunip pilertornerpaamik suliaralugu akissagaa.
Kommuni ginnuigaara tamatuma ganoq inernilerneqarneranik nalunaarfigeqqul-
lunga.

9) Kommuni periaatsinik saaffiginnissutit piffissami naammaginanngitsumik sivisual-
laami suliarineqaratik uninngatinneqartannginnissaannik qulakkeerisunik atuilis-
sasoq.

K Kommuni ginnuigaara oqaaseqaatiga ataatsimut isigalugu ganoq iliuuseqarnissa-
mut pissutissaqalersitsinersoq uannut nalunaarutigeqqullugu.

Oqaaseqaatip matuma assilinera allakkatigut allatigut allakkanut ukunnunnga peqa-
tigitillugit nassiunnegartutigut A-mut nassiuppara.”

Kommuni akissuteqaqqullugu allakkatigut 10. oktober 2008-meersutigut eqqaa-
sippara.

K Kommuni allakkatigut 5. november 2008-meersutigut imatut akivoq:

"A-p naammagittaalliuutaa pillugu allakkavit ...-mik normogqartut 28-07-2008-meersut tigune-
qarnerat K Kommuni sinnerlugu matumuuna uppernassassavara.

Immikkoortut qulingiluat (inassuteqaatit) allakkanni quppernerni 46-mit 47-mut taaneqartut
tulliuttuni akissavakka.

Allakkanni immikkoortoq 1) ''Suliaq A-p mianersoqqussummik tunineqarneranut tun-
ngasoq K Kommunip suliareqqissagaa, tamatumanilu pisunut naapertuuttumik iliuuse-
qartarnissamik suliamilu illua'tungiusup isumaanik tusarniaanermi tunngavilersuiner-
milu piumasaqaatit eqqortinneqarnissaat isumagissagaa, suliarinneqqinnerullu kingor-
natigut mianersoqqussummik tunniussisoqassappat erseqqissuutitsinissamik paatsoor-
neqarsinnaasuunnginnissamillu piumasaqaatit eqqortinneqarnissaat aamma isumagissa-
gaa. Kommuni ginnuigaara tamatuma qanoq inernilerneqarneranik nalunaarfigeqqul-
lunga."

Uanga paasinninnera unaavoq K Kommunip piumasaqaatit assigiinngitsut mianersoqqussum-
mik tunniussinermut atatillugu suliamut attuumassuteqartut tulleriiaarsimasatit pingaarnerusu-
tigut eqqortissimagai, naak kommunip suliarinninnera iluseqartitsinermik piumasaqaataasunik
tamatigut eqqortitsisimanngikkaluartoq.

Tamatumunnga atatillugu manna pingaartillugu isiginiarpara, tassalu sulisoqarnermut siunner-
sortip ...-p A siusikannersukkut ataatsimeeqatigisimagaa. B-p naammagittaalliuutaani 30.
august 2006-imeersumi allakkanni quppernermi 6-imi aallartittumik issuarneqartumi oqaatigi-
neqarpoq oqaloqatigiinneq torersumik ingerlanneqartoq, oqaasiinnakkullu mianersoqqussut A-
p tigujumallugu akuerisimagaa.

Tamatuma erseqqilluinnartumik takutippaa A suliami illua'tungiusutut isummaminik tusarniaa-
vigineqarsimasoq kiisalu ataatsimmiinnermi tassani tunngavilersuutaasimassasoq naammagisi-
maarsimagaa. Taamaassimassaarmi mianersoqqussut akuerisimammagu. ...-p A-mut oqaatigi-
sai taamaalillutik tigussaasuusimapput paatsoorneqarsinnaasimanatillu.

Uanga paasinninnera aamma unaavoq suliap ingerlasimanerata takutikkaa ... pineqaatissiissutip
annertussusianik ogimaalutaasimasoq, tassami taamaallaat oqaasiinnartigut mianersoqqu-
sisogarsimammat, allamik naami. Ogaasiinnartigummi mianersoqqussut atorfeqartitaanermut
tunngasuni pineqaatissiissutitut sakkukinnerpaajuvoq. Taamaaliornikkut A-p unioqqutitsinera
annikinnerusumik ilungersunassuseqartutut isigineqarsimavoq, taamalu oqartussaassutsimik
atuutsitsinermi pisunut naapertuuttumik iliuuseqartarneq isiginiarneqarsimalluni.

Tusarniaanermut piffissaliussap iluseqartitsinermi piumasaqaataasunik eqqortitsisuunnginnera
ajuusaarutigissavara, isumaqarpungali kukkuneq taanna mianersoqqussummik suliap suliareq-
ginneqarnissaannut tunngavilersuutaasinnaanngitsoq. Taamaattumik mianersoqqussut aalaja-
ngiusimaneqarpoq.

Allakkanni immikkoortoq 2). ""Kommuni periaatsinik oqartussaanermik atortitsinermi
pisunut naapertuuttumik iliuuseqartarnermik qulakkeerisunik atuilissasoq, pisunullu
naapertuuttumik iliuuseqarnermik ogimaalutaasimaneq kommunip aalajangiinerini ta-
kuneqarsinnaalissasoq."

Uanga erseqqissumik paasinninnera unaavoq kommunip sulisuisa aalajangiigaangamik taman-
na eqqaamareertaraat. Taamaattumik tamatumunnga atatillugu suliniutinik aallartitsinissamut

imaaliallaannaq pissutissaqarnavianngilaq. Suliami A-mut tunngasumi uanga paasinninnera
malillugu pingaartumik sulisogarnermut siunnersorti suliassaminik naammassinnissinnaan-
ngitsoq pineqartoq, tamatumalu kommunip sulisuisa sinneri pasineqalersinniarlugit atorne-
qassanngilaq.

Allakkanni immmikkoortoq 3) '""Kommuni mianersoqqussutinik sakkortusiartuaartunik
atuisarpat pisuni ataasiakkaani tamani mianersoqqussutip sorliup pineqarnerata siunis-
sami erseqqissumik takuneqarsinnaasarnissaa kommunip isumagissagaa."

Taanna tusaatissatut tiguneqarpoq. Isumaqarpunga suliami pineqartumi paatsiveerusimaar-
nerujussuaq pilersimasoq oqaasiinnartigut mianersoqqussutip uppernarsaasersuinissaq eqqar-
saatigalugu allakkatigut nalunaarutigineqartup pineqarneranik pissuteqartoq.

Allakkanni immikkoortoq 4) '"Kommunip sulisogarnermik ingerlatseriaatsini ingerlatsi-
neq pillugu inatsiseqartitsinermi malittarisassanut naapertuuttunngortillugu naleqqus-
sassagaa. Kommuni ginnuigaara qanoq iliuuseqartoqarneranik nalunaarfigeqqullunga."

Kommunip sulisogarnermik ingerlatseriaasiani issuagaq una allakkanni qupperneq 24-miittoq
immikkoortoq 10.4.1 eqqarsaatigalugu isornartorsiuinerit isumaqatigaara:

"Sulisoq naammaginanngitsumik sulinini pissutigalugu soraarsinneqarsinnaalinnginnermini
allakkatigut ikinnerpaamik ataasiarluni uparuarneqarsimassaaq." (Atorfeqarfimmi nutsigaa-
voq)

Issuarneqartut kommunip sulisoqarnermik ingerlatseriaasianit peerneqassaaq.

Allakkanni immikkoortoq 5) "Kommuni periaatsinik paasitinneqarsinnaatitaaneq pil-
lugu inatsimmi allattuisussaatitaaneq pillugu malittarisassap aamma suliamik uppernar-
saasersuisarneq pillugu malittarisassat nalinginnaasut malinneqarnissaannik qulakkee-
risunik atuilissasoq."

Suliami matumani kukkunerit kommunip sulisoqarnermut siunnersortaata siusinnerusukkut o-
gaatigineqartutut suliassaminik naammassinnissinnaannginneranik pissuteqarnerusut ajuusaa-
rutigineranni uanga salliussaanga. Uangali erseqqissumik paasinninnera unaavoq kommunip
sulisui ataatsimut isigalugit malittarisassanik qulaani taaneqartunik malinninneq eqqumaffigil-
luaraat. Taamaattumik paasissutissat pigineqartut tunngavigalugit isumaqarpunga suliassaqar-
fimmi tassani suliniutinik avammut sammititaasunik aallartitsinissamut pissutissaqarsorin-
ngilara. Taamaattorli tamanna eqqaamassavara.

Allakkanni immikkoortoq 6) ''Allagaatip pinngoqqaarfiata tassani erseqqissumik taku-
neqarsinnaanera kommunip siunissami eqqumaffigissagaa."

Naatsorsuutigaara "Meeqqganik paaqqinniffimmi kissaatiginanngitsumik pissusilersorneq pis-
sutigalugu A-p mianersoqqussummik tunineqarnera pillugu nassuiaat" (allakkanni qupp. 15 ta-
kuuk) matumani eqqarsaatigigit.

Allagaatip pileqqaarfiata allagaammi soorunalimi takuneqarsinnaanissaa isumaqatigilluinnar-
para. Kukkunerulli kommunip siusinnerusukkut sulisoqarnermut siunnersortigisimasaanit kuk-
kussutigineqarsimanissaa ilimanartorujussuusoq innersuussutigeqgqittariaqarpara. Pineqartoq
maani kommunimi atorfeqartitaajunaarsimammat pineqartoq eqqarsaatigalugu iliuuseqaqqis-
sinnaanngilanga. Taamaattorli kommunip massakkut sulisui taamaattunik kukkussuteqartan-
ngitsut qularinngilara.

Allakkanni immikkoortoq 7) ""Kommuni periaatsinik allagaatit suliamik suliarinninner-
mi ilaatinneqartut sukkulluunniit nanineqarsinnaanerannik qulakkeerisunik atuilis-
sasoq."

Naatsorsuutigaara immikkoortumi matumani allakkanni immikkoortoq 2.2. eqqarsaatigigit,
tassanilu quppernermi 41-mi kommunip mianersogqussummik tunniussineq pillugu nassuiaa-
taani imaattoq issuarlugu:

"Mianersoqqussutip tiguneqarnerani ilanngussatut taaneqartut kukkunikkut ilanngullugit
nassiunneqarsimanngillat." (Atorfeqarfimmi nutsigaavoq)

Taamatuttaaq allakkanni qupp. 41-mi allapputit kommuni allakkanni 26. februar 2006-imeersu-
ni ginnuigigit ilanngussat suut pineqarnersut nalunaarutigeqqullugu. Qupp. 41-mi issuarneqar-
tunit tullernit erserpoq ilanngussat suut pineqarnersut kommunip akisinnaasimanngikkaa.

Sulisogarnermut siunnersortip suliassani aamma pisuni tassani naammaginartumik naammas-
sisinnaasimanngimmagit ajuusaarutigissavara, tassami allagaatit suliap suliarineqarnerani tigu-
neqarsimasut soorunalimi sukkulluunniit nanineqarsinnaasussaammata.

Sulisoqarnermut siunnersortip pineqartup K Kommunimi atorfeqartitaajunnaarnera oqaatigeq-
qillugu erseqqissaqqissavara qularutiginngikkiga kommunip sulisui massakkut imatut sulisa-
reersut suliami allagaatit suliamut attuumassuteqartut tamarmik pilertortumik pitsaasumillu na-
nineqarsinnaatillugit. Taamaattumik apeqqummi tassani annertunerusumik iliuuseqaqqinnissa-
mut pissutissagarnanga isumagarpunga.

Allakkanni immikkoortoq 8) '"B-p naammagittaalliuutaa kommunip pilertornerpaamik
suliaralugu akissagaa. Kommuni ginnuigaara tamatuma ganoq inernilerneqarneranik
nalunaarfigeqqullunga."

Allakkanni quppernerni 41-42-mit erserpoq A-p ilinnut naammagittaalliuvummini 25. november
2006-imeersumi oqaatigisimagaa B-p kommunimi sulisogarnermut siunnersortimit ulloq taan-
na ornigulluni saaffiginninnermini pineqarnini pillugu naammagittaalliuutaa 30. august 2006-
imeersoq kommunip akisimanngikkaa.

Allakkanni quppernermi 42-mi aamma takuneqarsinnaavoq kommunip ilinnut allakkamini 6.
juli 2007-imeersuni oqaatigigaa B-p naammagittaalliuutaa akineqarsimanngitsoq, naak naam-
magittaalliuutip kommunimit tiguneqarneranit piffissap taamaalinerani gaammatit qulit sinner-
lugit ingerlareersimagaluartut.

Tamatumunnga atatillugu manna erseqqissassavara: A-p naammagittaalliuutaa 30. august
2006-imeersoq AKINEQARSIMAVOQ. Naammagittaalliuut borgmesterimit namminermit B-
p iluareqisaanik akineqarsimavoq.

Tamatumunnga uppernarsaat A-p (B-p) borgmester ...-mut nal. 13:25 e-mailiani 13. september
2006-imeersumi takuneqarsinnaavoq. E-mailimi tassani immikkoortut togqarneqartut issuassa-
vakka:

"A pillugu suliaq
Borgmester ...-mut, K!

Siullermik qujanaq arfineq aappaanni oqaloqatigiilluarnermut. Sapaatip akunnerata aallartin-
nerani suliaq pillugu allakkiorpunga (ilanngunneqarpoq) naatsorsuutigalugulu suliaq mas-
sakkut unitsinnegarsinnaasoq."

. taamatuttaarlu innuttaasunut pissuserissaarnissap attanneqarnissaata pisariagartuunera
atorfilittanut taamaaliornissaminnik pisinnaasaqanngitsunut/piumassuseqanngitsunut erseq-
gissarneqarluni.” (Atorfeqarfimmi nutsigaavoq)

Uanga erseqqgissummik paasinninnera unaavoq e-mailip qulaani issuaavigineqartup makku up-
pernarsarai:

1) borgmesteri aamma B 7. september 2006-imi ataatsimeeqatigiissimasut.

2) ataatsimiinnermi ilaatigut atorfilittat innuttaasullu akornanni "pissuserissaarneq" pineqarsi-
masoq, tassa imaappoq ajornartorsiut B-p naammagittaalliuutaani 30. august 2006-imi pine-
gartoq.

3) ataatsimiinneq B-p naammagisimaaraa, suliarlu taassuma paasinninnera malillugu massak-
kut unitsinneqarsinnaasoq.

Taamaalilluni B-p naammagittaalliuutaa 30. august 2006-imeersoq borgmesterimit AKINE-
QARSIMAVOQ, tamannali allakkatiguunngitsoq pisimalluni. Borgmesterilli naammagittaal-
livutip tunniunneqarneranut ullut arfineq pingasut qaangiutiinnartut nammineq ataatsimeeqate-
qarnissani piffissaqarfiginiarsimavaa.

B-p naammagittaalliuutaa akineqarsimanngitsoq takuneqarsinnaasoq K Kommunip allakkani
6. juli 2007-imeersuni nalunaarfigisimammatit ajuusaarutigissavara. Tamanna kukkuneruvoq,
tassami naammagittaalliuut qulaani taaneqartutut borgmesterip B-mik 7. september 2006-imi
nammineerluni ataatsimeeqateqarneratigut suliarineqarsimammat.

A-p (B-p) borgmester Y-mut nal. 13:25 e-mailiata 13. september 2006-imeersup assilinera
ilanngullugu nassiuppara®.

46) Mailip 13. september 2006-imeersup assilinera nassiunneqartoq qulaani issuarneqarpoq.

Allakkanni immikkoortoq 9) '"Kommuni periaatsinik saaffiginnissutit piffissami naam-
maginanngitsumik sivisuallaami suliarineqaratik uninngatinneqartannginnissaannik qu-
lakkeerisunik atuilissasoq."

Immikkoortup taassuma immikkoortumik siulianiittumik aallaaveqartoq naatsorsuutigigakku
nalunaarutigissavara isumaqartunga periaatsinik saaffiginnissutit piffissami naammaginanngit-
sumik sivisussusilimmi suliarineqaratik uninngatiinnarneqartannginnissaannik qulakkeerisu-
nik atulersitsinissamik pisariaqartitsisoqanngitsoq.

Uanga paasinninnera unaavoq K Kommuni suliassaqarfimmi tassani annertuumik pitsaassuse-
gartitsisoq, tamannalu suliami qulaani taaneqartumi aamma uppernarsarneqarpoq, tassanimi
piffissaq suliamik suliarinninnermut atorneqartoq ullunut arfineq pingasuinnarnut naatsorsor-
neqarmat, tassalu 30. august 2006-imit (naammagittaalliornermit) 7. september 2006-ip (borg-
mesterimik ataatsimeeqateqarnerup) tungaanut.

Naggasiutitut ogaaseqaatikka.

Allakkanni naggasiutitut K Kommuni qinnuigaat oqaaseqaatit ataatsimut isigalugu qanoq iliuu-
seqarnissamut pissutissaqalersitsinersoq.

Erseqqissarluinnarumavara kommunip suliamik matuminnga suliarinninnera pitsaanerusinnaa-
simagaluartoq, tamatumunngali peqatitigillugu uanga paasinninnera unaavoq suliamik matu-
minnga suliarinninneq sulianik K Kommunimi ataatsimut isigalugu suliarinnittarnermut takus-
sutissaanngilluinnartoq.

Qulaani arlaleriarlunga oqaatigisattut suliami matumani ajornartorsiutit ilarpassui kommunip
taamani sulisogarnermut siunnersortaata suliassaqarfinni arlalinni pitsaanngitsumik sulisima-
neranik pissuteqarput. Sulisoq pineqartoq siusinnerusukkut oqaatigineqartutut kommunimi
atorfeqarunnaarsimavoq, taamaattumillu isumaqgarpunga siumut isigisariagartugut massakkullu
sulisorisavut pikkorissut ulluinnarni innuttaasut kommunillu aqutsisoqarfia iluaqutissinniarlu-
git ulluinnarni suliarujussuarnik naammassisaqartartut nuannaarutigisariaqarlugit. Siusinneru-
sukkut sulisuusimasup sumiginnaasimanera aaqqissuussaanermi massakkut ingerlalluartumi
nakkutilliinermi periaatsinik atulersitsinermut atornianngilara, tassami taamaaliussaguma
tamanna sulisorisatsinnut naammaginartuunavianngimmat." (Atorfeqarfimmi nutsigaa-

voq)

Kommunip akissutaa ukiup nalunaarusiuunneqartup naanerani suli isummerfi-
ginngilara.

5. Suliat nalinginnaasumik soqutiginaatillit, inatsiseqartitsiffiusunut agguataakkat

